
KGAOLO YA BOSELELA 

6. 

6.1 

6.2 

THULAGANYO III 

Matseno 

Mo kgaolong ya bone go boletswe gore kgaolo ye e yo lebantshwa le 

thulaganyo III. Y ona e lebane le tiriso ya dikgopolo tseo tsa thulaganyo ge 

di lebantShwa le kanegelokopanatseka yeo ya : Bomahlwabadibona. Go yo 

latelwa lenaneo le: 

(a) Thaetlele 

(b) Moko wa ditaba 

(c) Lenaneotlhophangwal wa (moakanyetso) 

(e) KakaretSo. 

Thaetlele 

Thaetlele ya kanegelokopanatseka ye ke Bomahlwabadibona. Gee phurollwa 

go ka thwe ere: Batho bao ba hlwago ba di bona. Potsiso e be gore ke eng 

tseo batho bao ba hlwago ba di bona? Potsiso yeo e napile e hlohla kganyogo 

ya mmadi gore a nyake go kwa gore ke eng seo batho bao ba hlwago ba se 

bona. Selo seo ka nako yeo ke sephiri go mmadi. Gomme seo ke sona seo 

kanegelotseka e lego sona. Taba e ba sephiri mo go mmadi mo mathomong 

a sengwalo. Thaetlele ye: Bomahlwabadibona; mongwadi o e somisitse go 

supa Joe le Ranti. Le ge basemane bao e sa le ba bannyane ka mengwaga, 

lebakeng le Joe are laodisetsago kalona; yena le Ranti ba setse ba di bone tsa 

bophelo, tse botse le tse mpe. Gomme ba ithutile thuto yeo ba ka se tsogego 

ba e lebetSe maphelong a bona, e lego go re: Bohlale bja nakonyana ga se bja 

selo. Bjona bo timatimela bjalo ka phoka ge letsatsi le thoma go fisa. Ge mo 

bophelong motho a itshema go ba yo bohlale ka go eta a jabetsa batho ba 

bangwe, mohla a lemogwa o wa fase a fetoga lefeela la mafeela. 

6.3 

Bohwirihwiri le bomenetsa ga di thuse. Di na le 1noo di felelago gona. Ba 

di bone tsa bophelo boJoe gomme ba ithutile thuto ya bophelo ka moka. 

Mahlatse ke gore e sa le ba bafsa. Ka faa le ge ditiro tsa bona e bile tsa go 

se loke, ga re ba nyatse, re a ba amogela. 

Moko wa ditaba 

Kgaolong ya pele ge go hlaloswa lereo le, kanegelotseka, go hlalositSwe gore 

Bomahlwabadibona e lebane thwii le mahlakore a mabedi a polelo ya 

kanegelotseka bjalo ka gee hlaloswa ke Narcejac, e lego: Ya go tshosa le ya 

go homotsa mmadi. Mahlakore ao a tswelela ka tsela ye: thulano ya Joe le 

Ranti kgahlanong le Sebata le Kid Coward e tsweletsa polelo ya go tshosa yeo 

e re fihlisago go sehloa mala tlemollo ya lehuto la kanegelokopanatseka ye e 

tsweletsa khomotso go mmadi. Ka mantsu a mangwe moko wa ditaba wa 

kanegelokopanatseka ye o lebane le bosoro bjalo ka kanegelo ya botseka. 

Bosoro bjoo ke bja boJoe gotee le boSebata. Efela sea se lemogwago ke gore 

bosoro bja Sebata bo feta bjoo bja boJoe. Ke ka faa mafelelong mmadi a 

kwelago boJoe bohloko a itswalanyago le bona mala a sa kwele Sebata 

bohloko le go itswalanya le yena. BoJoe ba thoma ka go dira dilo tsa go se 

lake e lego go utswa, go swara poo, bjalobjalo. Ba fihla moo ba tlogelago 

tseo gomme ba gweranago le Sebata. Sebata ba mo humana a soma ka tsela 

ya gagwe ya bohwirihwiri le bosoro. 0 ikhumisa ka bohwirihwiri. Ge ba 

dutSe ba soma le yena ba thoma go lemoga bohwirihwiri bjoo bja gagwe 

gomme sea se hlola thulano magareng a bona (boJoe) le Sebata. BoJoe babe 

ba itSea gore ke ba basoro, eupsa ge ba thoma go thulana le Sebata ba lemoga 

gore bona ga se selo. Ka faa ba tlogela mekgwa yeo ya bona ye me be. Ge 

e le Sebata o ile a tswela pele le mekgwa ya gagwe go fihlela a swarwa. Go 

swarwa moo go dira gore mahlong a mmadi Sebata a ye fase. Ka gona o 

tioga seriti sela sa gagwe gomme mmadi ga a sa itswalanya naye; mmadi o a 

homotsega. 

6.4 

Bjale go tlo hlokomelwa lenaneotlhophangwalwa la kanegelokopanatseka ye. 

Lenaneotlhopangwalwa 

Go no swana le kanegelongkopanatseka yeo ya Ntlo ya monna yo mongwe, 

le gona mo kanegelongkopanatseka ye ya Bomahlwabadibona, Lebopa ga se 

a somise molwantShwa wa letseka. Lenaneotlhophangwalwa la 

kanegelokopanatseka ye le na le dikokwane tse di latelago: 

* Balwantshwa ke batho ba maemo. 

* Ga ba na bofokodi. 

* Ga ba ye fase. 

Dikokwane tseo tse pedi tsa mathomo ke tsona di yago go lekolwa ge go 

lekolwa semelo sa balwantshwa ba kanegelokopanatseka ye. 

6.5 Tiriso ya dikokwane tsa thulaganyo. 

6.5o1 Kalotaba 

6.5.1.1 

Go ya go lebantShwa dielemente tseo tSe nne tsa kalotaba le 

kanegelokopanatseka ye ya Bomahlwabadibona. Go yo thongwa ka 

baanegwa. 

Baanegwa 

Go yo latelwa tshepediso yeo e dirisitswego ge go lekolwa semelo sa 

molwantshwa le molwantShi mo go Ntlo ya monna yo mongwe. 

* Balwantshwa : Joe le Ranti 

Lenaneotlhophangwalwa la rena le re balwantshwa ke batho: 

* Ba maemo. 

* Ga ba na bofokodi. 

Go yo tsopolwa mehlala go tiisa seo se bolelwago ke lenaneo le. 

* BoJoe ke batho ba maemo. 

Basemane ba ba apara diaparo tsa batho ba go ba le ditshelete gomme le go 

sepela ba sepela ka difatanaga. Ga ba sepele ka ditaxi goba go tsama ba 

kgopela dilifiti. Ka fao ba na le sa bona. 

- Tlhaloso ya mongwadi. 

(i) Diphapantshotshwanelo. 

Mongwadi ge a utolla go ba le maemo ga baisana ba o re: 

Le moaparo wa rena o tla o bona gore ke wa mathaka a go 

tseba meragelo ya go tShantsha e lego go swara tau ka mariri. 

(Letl.63). 

Mongwadi 0 somisitse lentsu leo II mathaka II gornme a le fapantsha le la 

11 bomagogorwane 11 go laetsa maemo a baisana bao. Godimo ga fao diaparo 

tseo tsa bona tsa go tura di ba bea maemong a godingwana go laetsa gore ba 

na le tshelete le ge e le gore ga ba some ba phela ka go utswa. Go tSwela 

pele go laetsa go ba le maemo ga bona mongwadi o re: 

Moraga ga matsatsi a se makae ke ge nna, Ranti le States re le 

ka gare ga sefatanaga re rautsa metheosa, meboto le dithaba re 

lebile bohlabela bja Transfala. (Let1.66). 

137 

Digitised by the University of Pretoria, Library Services, 2012

 
 
 



Ke mang ngwana wa mengwaga ye 19 wa go ba le sefatanaga a se na tshelete 

goba ka gabo e se bahumi? Ga a gona. Go ba le sefatanaga ga baisana ba 

mola ba sa tswe ka malapeng a bahumi goba bona ka bobona ba rutegile, mola 

e sa le bana ke tsela ye, go laetsa go ba le maemo. Go ka rungwa ka go 

laetsa gore le boitshwaro bja bona ke bja batho ba maemo. Gomme 

mongwadi ge a laetsa seo o re: 

0 (Sebata) re boditse gore o nyaka diatla tsa go swana le tsa 

rena tsa go hloka makgwakgwa, batho bao ba sa tsebjego ke 

maphodisa ka lebaka la melato ye ba e dirilego gomme 

maphodisa ba ba beile leihlo. (Letl. 64). 

Se ke sesupo sa gore baisana ba lege babe ba dira dilo tsa go se loke, ba be 

ba se ka dipukung tse dikgolo tsa molao ka baka la bosenyi. Ka fao go itaetsa 

gore ge e le mabapi le bosenyi gotee le bosoro ba sa hlwekilenyana ba ka 

fasana ge ba bapetswa le Sebata. Lege go le bjalo re swanetse go no fela re 

ba beile leihlo. 

- Polelo le ditiro tsa balwantshwa : Joe le Ranti 

(i) Diphapantshotshwanelo 

Go bontsha go bale maemo ga bona balwantshwa, Joe ore: 

Batho ba go swana le nna Joe re kile ra ba beng ba lefase ka 

thoko ye nngwe. (Letl.62). 

Go realo go laetsa gore le ge ba se sa le maemong ao a pele, ba sa fela ba le 

maemong a godingwana ka thoko yeo ba lego ka go yona. Gomme go tiisa 

seo dipolelo le ditiro tsa bona di hlatsela seo. Joe o re: 

Go hlasola dilo tsa batho mola ba tlile ka toropong re ile ra 

ipotsa gore di ka re ntsha seriti gobane e le tSa 

bomagogorwane, e sego rena ditau digohlodi tsa lewa. 

(Letl.63). 

Sese laetsa gore lege ditiro tSa bonae bee le tsa go se loke, babe ba di dira 

ka go itlhompha ka ge e be e le batho ba maemo. Ba be ba sa nyake go 

lebelelelwa fase ka go dira dilo tseo di tla ba tsentshago mahlo a batho, tsa ba 

isa fase bjalo ka go phamoladikhwama. 

(ii) Diphapantshotlaleletso 

Le ge boJoe ba senya, tseo ba di dirago ka thoko ye nngwe di dira gore 

mmadi a ba rate. Bona ba re: 

Tsa go swara poo re be re di fetile re di tlile ka kua thoko yela 

re di tlogeleletse bomaithuti ba go hlagalelwa ka moo e lego 

gore ba apara dieta tse nkego ke digarafo goba malepolana a go 

supa godimo. (Letl.62). 

Go tlogela ditiro tse ding we tse mpe ga boJ oe go thakgatsa mmadi gomme o 

kwa a amogela baisana ba a bile a itswalanya le bona. 

- Tseo batho ba bangwe ba di bolelago ka bona : .Joe le Ranti 

(i) Diphapantshotshwanelo 

Polelo ya mootledi wa lori yoo ba kopanego le yena ka Tzaneen ge a ba 

memela go yo kopana le Sebata kua Themba, e laetsa gore baisana bake tsona 

dikgwari, batho ba maemo mo modirong woo wa bona wa go se loke. Monna 

yo o tiisa se ka gore go bona: 

Ke bona gore ge le ka tsebana le manna yo ke bolelago ka yena 

le tla dira dikgolo basemane. (Letl.64). 

Se ke sesupo sa gore lege tseo ba bego ba di dira e bee se tsa go ya ka tsela, 

efela di be di bontsha bokgoni mo mosomong wa bona moo e lego gore ba 

bangwe bjalo ka manna yo ba be ba bona bokamoso bjo bokaone mo 

modirong wa basemane bao. 

Go bale maemo ga balwantShwa go lekotswe. Seo se tla lemogwago ke gore 

go ba le tshelete, diaparo le difatanaga ga bona, go lebane le go se loke, ka 

ge tseo ka moka ba ikhumanela tsona ka tsela ya bohodu. Go hl weka moo ga 

diatla tsa bona ga se ga selo ka ge malapa le batho ba bantsi ba tsena 

mathateng ka baka la ditiro tseo tsa bona. Ka fao maemo a bona ga sea selo. 

Ke maemo a bohwirihwiri. 

Go bonwe diphapantsho tsa balwantshwa gee le batho ba maemo. Bjale go 

yo latela diphapantsho tsa bal wantshwa ge e le batho ba go se be le bofokodi. 

Le gona mo go yo tsopolwa mehlala. 

* Balwantshwa (Joe le Ranti) ga ba na bofokodi 

- Tlhaloso ya mongwadi 

BoJoe ba na le bokgoni godimo ga mediro yeo ya bona lege e se ya go loka. 

Ba tseba ditaba tSa bona. Mongwadi o re: 

Aowa, o se re tshogele, le ge re sa le ba bannyane re tseba 

madirelo a dilo; lekope ga le ke le lahla mmini. (Letl. 66). 

Polelo ye e hlalosa bokgoni. E dira gore mmadi a se nyatse boJoe le ge e sa 

leba bannyane. Babadi ba amogela bokgoni bjo ka thoko ye nngwe. 

Go tswela pele mongwadi o laetSa gore le ge baisa ba ba ikhwetsa ba le ka 

gare ga mathata, seo ga se ba timeletse menagano. Mathata o ka re ke 

seloutso sa megopolo ya bona. Ge ba notleletswe ka "kgolegong" ya Sebata 

kua Acornhoek gomme ba sedimoswa ka kotsi ye e tlogo wela ntlo yeo 

bosegong bjoo, mongwadi ore: 

Ga go a re tsea nako go hlahlamolla hlaka ya lefelo leo ra ba 

ra kgona go tswa. Re hweditse lori e erne ka ntle. Ranti o ile 

a dira makatika a gagwe ya ba ya duma. (Letl. 7 5). 

Se ke taetso ya go hloka bofokodi. Ga ba tshogele dikhurung. Letshogo le 

dira gore ba hlalefe. Gomme ka go dira bjalo mmadi o a ba rata o itswalanya 

le bona. 

- Polelo le ditiro tsa balwantshwa (Joe le Ranti) 

Balwantshwa ba bontsha gore le ge ba be ba dira dilo tsa go se loke, bontsi 

bja dilo tseo ba be ba di dira ntle le go kwesa yo mongwe bohloko mmeleng. 

0 re ge a ipolela molwantshwamogolo Joe: 

Ka leleme gona, ge o ka nkhwetsa ke na le mogwera wa ka 

Ranti, o be o ka se fete gobane re be re ka no fihla nageng ge 

re rata kgosi ya re rolela bogosi bja yona. (Letl.62). 

Baisana ba ba be ba na le bokgoni bja go dira dilo tsa bohwirihwiri. Efela le 

ge go le bjalo ka thoko ye nngwe ba be ba dira gore mmadi a ba rate a 

itswalanye nabo ka gore ba be ba se ba fetelela moo bohwirihwiring bja bona. 

Ke ka fao Joe a rego: 

Mokgwa ke bona gore re be re sa dume go ba dikgosi. 

Maleme a rena a be a tla go riteletsa wa kgotsofala, go swana 

le lejapela ge le latswa pudi la re go fetsa la e metsa e feleletse. 

(LetL62). 

Dipolelo tse di laetsa go se be le bofokodi ga balwantShwa. Ga ba nape ba re 

ka gore ba kgona go hlalefetsa batho ba bangwe, ba fetelela. Aowa! ba na le 

gona go kwela batho ba bangwe bohloko. 

Ge ba bona gore e ka ditiro tse di itsego di na le gona go tsenya bophelo bja 

bona kotsing, gona balwantshwa ba rena ba boela ka sa morago. Go tiisa se 

bare: 

Mathadinthako a go somisa dikarata tSa go ntsha ditshelete ka 

metsheneng ya dipankeng re kile ra fela re a somisa kudu. 

Gore ke tlogele ke gore ebile makga a mabedi ke gahlana le 

baisa ba go se butSwe; lephodisa le monna wa lesole. 

(Letl.63). 

Se ke taetSo ya gore balwantshwa ga ba re ka gore ba kgona go ikhumiSa ka 

bjako ka ditshelete tseo ba di hwetsago ka bohwirihwiri, ba no ganelela 

mekgweng yeo ya bona ya go se loke. Go ganelela go tla be go era gore ba 

na le bofokodi. Bjale ka gore ga ba na bofokodi, ge ba bona kotsi ba a 

tlogela, gomme mmadi o a kgahlega. 

- Seo baanegwa ba bangwe ba se bolelago ka Joe le Ranti 

Balwantshwa ba rena ga ba na bofokodi. Ka mehla ba ema godimo ga seo ba 

ikannego go se phethagatSa. Ke ka fao re kwago Sebata are: 

Ke nyaka go le phethela ka moo re kwanego, fela ke nyaka 

gore le ipontShe gore le bomahlwabadibona go feta ka moo le 

setsego le bontshitse. (Letl. 74). 

Polelo ye e laetSa gore Sebata bjalo ka rena babadi, ga a nyatse bokgoni bja 

boJ oe. 0 bona gabotse gore ba na le bokgoni gomme seo se ba fa maemo a 

go se be le bofokodi. 

Gomme go tswela pele go bontsha gore boJ oe e be e le dikgwari mosomong 

woo wa bona le ge ba be ba senya, go bonwa ka morago ga gore ba be 

kgolegong, hanna ba maphodisa ba lekala la diphoofolo la Endangered 

Species Protection Unit ba fetsa ba pshele moko ba re boJoe ba lokollwe 

gobane go sa hwetswe bohlatse kgahlanong le bona. Go thwe: 

Go kwala gore ba sepetse go fihla go la Hong Kong ba nyaka 

bohlatse bja gore ba re kgaphetse molato, fela gwa pala. 

(Letl. 70). 

Tse ke tse dingwe tsa ditaetso tsa gore diatla tSa baisana ba di be di hl wekile 

ba hloka le ka rekoto maphodiseng. Seo e be e le bokgwari gomme se tiisa 

le go laetsa go se be le bofokodi ga bona. 

Bjale go yo hlokomelwa semelo sa molwantshi. 

* Molwantshi : Sebata 

Ge go lekolwa semelo sa molwantshi go ya go latelwa tsona dintlha tseo tsa 

tlhaloso ya mongwadi, polelo le ditiro tSa molwantshi le seo baanegwa ba 

bangwe ba se bolelago ka molwantshi. Kanegelongkopanatseka ye molwantshi 

go no swana le balwantshwa, ke motho: 

- Wa maemo 

- Ga ana bofokodi. 

Se bohlokwa seo mmadi a swanetsego go se hlokon1ela ke gore le ge setnelo 

sa molwantShi le balwantshwa di theilwe godimo ga dikokwane tsa go swana, 

go dintlha tse pedi tseo di fapantshago baanegwathwadi ba. N tlha ya pele ke 

ya gore balwantshwa ga ba ye fase mola molwantshi mafelelong a eya fase. 

Ya bobedi ke bosoro bja bona. Le ge bobedi ba dira ditiro tsa go laetsa 

bosoro, efela ditiro tseo tSa molwantshi di feta tSeo tsa balwantshwa ka 

bosoro. Mafelelong balwantShwa ka go ya kgolegong gomme ba boa ba 

sokologa ba tlogela ditiro tseo tsa go se loke, ba kgahla mmadi o a ba amogela 

o itswalanya nabo mola a sa itswalanye le molwantshi yoo a sa fetogego. 

Tseo ke dintlha tseo di fapantshago baanegwathwadi bale ge bobedi ba emela 

lehlakore la go se loke. 

- Tlhaloso ya mongwadi 

* Molwantshi (Sebata) ke motho wa maemo. 

Molwantshi wa rena Sebata o na le maemo ka ge a na le ditshelete tse dintSi. 

0 na le difatanaga, dihelikoptara le tSona dipolase. Dilo tse di mmea 

maemong ao e sego a motho wa mehleng. 

(i) Diphapantshotshwanelo 

Lebopa o hlalosa leemo la molwantshi le laetsa go ba le maemo ga gagwe. 

0 re: 

Ke gona moo re hweditsego monna wa phompha wa go ema ka 

dinao, molala wa gagwe o ka re ke kutu ya mohlare. Leina la 

gagwe re kwesisitse gore ke Sebata. Monna yo ka nnete e be 

e le sebata le ge o mo lebeletSe ka mahlong. (Letl. 64). 

Mmele woo wa gagwe o laetsa gabotse gore Sebata e be e le sekhorane gare 

ga dikhorane. Ge a tswela pele go bontsha gore ruri monna yo o be a na le 

sa gagwe, mongwadi ore: 

Ka tsela yona yeo ya George's Valley ke moo Sebata a be go a 

ikgethetse go dula gona. 0 be a setse a rekile polase gomme 

a agile, ebile a sa aga. Le ke lefelo leo le hwetswago fela 

lefaseng la ditoro. (Letl. 72). 

Tlhaloso ya legae leo la Sebata e laetsa gore ditShelete di be di tshologa go 

monna yo. 0 be a phela legodingwaneng. Ge e be e se motho wa maerno, 

o be a ka se phele bonananeng ka tsela ye bjalo. 

Go bontsha gore o be a na le maikemisetso modirong woo wa gagwe, 

mongwadi o re: 

Sebata . . . o reka a rekisa dilo ka mehuta ya tsona se segolo e 

le go bona gore potla ya gagwe ga e ote. Ge e le bjale o 

itokiseditse go lefa tshelete ye ntsi ge a ka hwetSa manaka a 

ditshukudu, ga go kgathalege gore ba tlisa a makae. (Letl.64). 

Tsela yeo ya Sebata ya go iphedisa ka go emaema gore tshelete e phele e tsena 

ka go "soma" moo ga gagwe, ga e kgahle mmadi, gomme ga a itswalanye le 

Sebata. 

- Polelo le ditiro tsa molwantshi (Sebata) 

(i) Diphapantshotshwanelo 

Go bontSha go ba mohumi ga Sebata go tSweletswa ke polelo yeo ya gagwe 

ge a boledisana le boJoe ka manaka a ditshukudu. 0 re go bona: 

Ge le ka kgona go a tlisa ka lori ye nyenyane nka no bolela le 

lena ra kwana ka seripa sa diranta tse milione go fihla go yona 

milione ge le kgonne go tlatsa lori. (Let1.65). 

Polelo yeo e laetsa maemo a Sebata ge go tliwa ka ditsheleteng. Ga go motho 

yo a ka dirago ditshepiso tsa tshelete ye kaalo go batho ba go swana le boJoe 

bao a tsebago gore ba bjang, ba phela bjang, a se na yona le tshireletSo. 

Go tiisa dipolelo tsa gagwe le go bontsha maemo a gagwe, Sebata ge a bolela 

le boJoe gomme ba bontsha ba kwana ka morero woo wa bona, o fa baisana 

ba R70 000 e le tshelete ya phuthollamoraba e lego depositi ya mosomo woo. 

Ke mathomo ba kopana ebile ga go moo ba saenago go itlama go dira 

mosomo woo, eupsa ba fiwa lerwa le lekaalo ke Sebata. 

- Seo baanegwa ba bangwe ba se bolelago ka yena : Sebata 

Mootledi wa Iori yoo boJoe ba kopanego le yena go la Tzaneen ge a hlalosa 

Sebata, o mo hlalosa gore baisana ba rena ba tseege maikutlo. Tlhaloso ya 

gagwe e laetSa gore Sebata ke motho wa maemo ka gore ore boJoe ba ka se 

ete ba swara poo goba go utswa difatanaga le ge e le gona go thuba 

mabenkele. Gomme se segolo ke gore Sebata yoo o tla ba lefa gore ba 

kgotsofale. 

* Molwantshi (Sebata) ga a na bofokodi 

- Sebata o dira dilo ka go iketla le gona ka lenaneo 

Taba ye e bonagala ka fao Sebata a tsweletsago mediro ya bohwirihwiri ka 

gona ntle le go lemogwa. Go phuthela go se loke moo ga gagwe Sebata o 

somis a badiredi ba go fapafapana ba go se tsebane. 0 somisa Kid Coward le 

sehlopha sa gagwe. 0 somiSa mootledi wa lori yoo a sa somego moo go yena 

eupsa a somelago batho ba bang we. 0 somisa gape le boJ oe. Se ke taetSo ya 

gore Sebata o dira mosomo wa gagwe ka bokgwari mo e lego gore ka dinako 

tse dintsi ditiragalo tseo tsa bohwirihwiri di ba kgole le yena gomme maemo 

a gagwe a ditshelete a bontshe go se amege felo. 

Ka thoko ye nngwe Sebata o hlalefile ka baka la gore o somisa akhaonto ya 

tsheke moo e I ego gore ga a khutise go ba le tShelete ga gagwe. Se o se dira 

ka mabaka a go fapana. A mangwe a mabaka ao ke a: 0 somisa tsheke gore 

a kgone go jabetSa bao a dirisanago le bona; 0 e somisa gape ka leano la gore 

a se sike ka tShelete ye ntsi, mola a e somisa gape ka gore 0 tla kgona go 

laetsa babelaedi ba gagwe go re yena o reka dilo a rekisa gomme ga a na 

sephiri. 

- Sebata ga a phophoroge 

Ge Sebata a ekwa gore boJoe ba lokolotSwe kgolegong ga a tshoge a tshaba 

a tshabela ka ntle ga mellwane goba a khuta moo a ka se tsogego a bonwe ke 

baisana ba. 0 ya fao a tsebago gore ka gee le bomahlwabadibona, ba tla mo 

humana go se go ye kae. Seo o se dira e le gona go laetsa gore yena ga a 

ikemisetsa go radia mang kapa mang yoo a dirisanago le yena. Ka mantsu a 

mangwe ge go befile, mogopolo wa Sebata ga o theogele maotong a gagwe, 

eupsa 0 sila 0 kgwahlisitse. 

Ka go le lengwe lehlakore Sebata ga a re ka gore ke bonetswe, e re ke tlose 

bao ba mponetSego tsatsing. Go dira bjalo a ka tlatsa diatla tsa gagwe madi 

gomme a tla a itshela madimabe. Seo a se dirago ke go somisa yona mekgwa 

ya gagwe ya bohwirihwiri gore a be kgole le bosula. Ge go be go se bjalo a 

ka be a ile a bolaya boJoe. Bjale sebakeng sa gore a ba bolaye, o dirisa 

mathaithai ao a gagwe gore a se rothelwe ke madi a kgofa. Ka go dira bjalo 

o tswela pele o bonala e le wa go loka mola e le gore nnete ke gore ga se a 

loke. 

- Bohlokwa bj a tiriso ya main a a baanegwa 

Le gona mo kanegelongkopanatseka ye go na le 1naina a mabedi, e lego la 

moanegwathwadi (Sebata) gammogo le la moanegwathusi (Kid Coward) ao a 

hlalosago dimelo tsa bona. 

* Sebata 

Sebata ke phoofolo ya borofa ya go phela ka nama (carnivorous 

animallroofdier), bjalo ka tau. Tau ke kgosi ya diphoofolo gomme e tshabja 

ka baka la bosoro bja yona. Ke ka fao ge go ka re go iketlilwe gwa hlabja 

mokgosi wa sebatakgomo, ka moka matswalo a a tsiroga. Ee! ge motho a 

fiwa leina la Sebata, go ra gore mekgwa le ditiro tsa gagwe ke tsa go 

sepelelana le leina leo. Ke ditiro tsa go se loke (go tshosa). 

Mo go kanegelokopanatseka ye, Lebopa o kgethile leina leo ka go nepisa 

bosoro bja monna yo Sebata. Lebopa o re Sebata o be a jesa bao ba lomago 

maphodisa tsebe ka bohwirihwiri bja gagwe, bjelele pele ba ka tseba gore go 

direga eng. Se ke sesupo sa gore Sebata e bee le mmolai yoo a kgeilantshago 

batho bjalo ka tau yeo e kwesitswego bohloko ge a ka kgopiswa. Sebata e be 

e se mmolai wa batho fela, eupsa le tsona diphoofolo tsa lesoka bjalo ka 

ditshukudu. Bosoro bja gagwe bo bonwa ka fao a bolayago ditshukudu ka 

bontSi ka gona. Go molaleng gore ge manaka a ditshukudu a salela a tlala 

lori, gona go hwile ditshukudu tse makgolokgolo ka ge tShukudu e tee e na le 

lenaka le tee. Bosoro bjoo bja go bolaya batho le diphoofolo ka tsela tsa go 

siisa dinama tSa mmele, bo sa tiisetswa le ke taba ya go dula dithabeng, ka 

masohlosohlong, le go rua diphedi tse bjalo ka dikwena. Ka gona, Lebopa 

leina leo la Sebata ge a le somisa mo go kanegelokopanatseka ye, o le 

somisitse ka go nepisa moko wa ditaba: bosoro (go tshosa). Go dira bjalo 

e le go laetsa gore monna yo o be a tshabja ka lebaka la bosoro bja gagwe e 

sego ka lebaka la gore a humile. Aowa! 

* Kid Coward 

Leina leo le hlamilwe ka mantsu a Seisimane, e lego 'Kid' yeo e lego ngwana, 

le 'Coward' yeo e rago gore motho wa lefSega. Ka gona go ka thwe leina leo 

ge le hlaloswa ke go re "ngwana/moisana wa lefsega". Kid Coward ke 

lefsega. Bofsega bja gagwe ka boripana bo ka bontshwa ka tsela ye: Ga a 

148 

Digitised by the University of Pretoria, Library Services, 2012

 
 
 



kg one go lebanya bothata a le tee. Ge go le bothata o romela Ralefatla le 

batho ba gagwe. Kid Coward o rometse boRalefatla go amoga boJoe manaka 

a ditshukudu le Iori ka kua lesokeng. 0 boetse o ba rometse go yo tshosetsa 

boJoe kua Seshego moraga ga go boa kgolegong. Mohla Joe le Ranti ba 

swahlile ka "kgolegong" ya Sebata kua Acornhoek gomme ba swere ditsheke 

tsa tshelete ya go feta milione wa diranta gotee le Iori yeo o ka rego ya go 

rwala marotho, Kid Coward o boetse a ba kitimisa le go ba hlasela a na le 

Ralefatla. Mehlala yeo ka moka e bontsha gore moisana yo ke lefSega ka ge 

a phela ka go tshosetsa le go palelwa ke go lebana le taba ya gagwe a nnosi 

goba manna ka manna. Gape, leina leo ke leina la botsotsi la go ikgakantsha 

gore a se tsebje gore gabotsebotse ke yena mang. Go bontsha gore ke tsotsi, 

bona ka moo a lekago go ikgakantsha ka gona ka go itira morekisi wa diaparo 

mol a seo e le go tShela baa ba sa tsebego ditsotsi phori mahlong. Ka gona 

ditiro tseo tsa gagwe, bofsega le botsotsi, di bopa semelo seo sa gagwe seo se 

sepelelanago le moko wa ditaba: go tshosa (bosoro). Gomme ge go 

nyakisiswa ka kelohloko go lemogwa gore mongwadi o gatelela tsa go se loke 

ka leina leo, ka ge e le la botsotsi. Le gore le dirisitswe ka go siroga go 

bontsha gore Sebata o dirisana le lefSega leo mafelelong le tlilego go mo 

lokela mathateng. Ka gona le tiisa bofelo bja ditaba ka ge mafelelong Kid 

Coward le boSebata ba swarwa. Lana leina leo le gatelela gape le taba ya 

mmadi ya go se itswalanye le boKid Coward ka ge mmadi a itswalanya le 

dinatla, batho ba go loka, boJoe le Ranti. 

Go ka akaretswa ka gore balwantshwa le molwantshi ba nyakile go swana ka 

gore bobedi ba lebane le lehlakore la go se lake. Phapano e no ba gona gore 

molwantshi o fetisa balwantshwa ka go se lake (bosoro) moo. Go feta fao 

balwantShwa ba fetsa ba lefile 1nelato ya bona ka go swarwa ba ya kgolegong. 

Ge ba boile ba a sokologa. Sea se dira gore babadi ba ba amogele ba 

itswalanye le bona. Ge e le molwantshi yena e no ba motho yo mosoro go 

tioga mathomong go fihla mafelelong le ge e le gore moo mathomong o 

bontSha o ka re o lokile. Bjale ka gore kua mafelelong go se lake ga gagwe 

6.5.1.2 

go a utologa, o ya fase gomme babadi ga ba mo amogele. Go rumilwe ka go 

bontsha bohlokwa bja tiriso ya maina a baanegwa go hlalosa dimelo tSa bona. 

Bjale go yo lekolwa elemente ya bobedi e lego ditiragalo. 

Ditiragalo tsa kalotaba. 

Ge go lekolwa ditiragalo tsa kalotaba ya kanegelokopanatseka yeo ya Ntlo ya 

monna yo mongwe go boletswe ka mahlakore a mabedi a bophelo ao a 

swantshwago ke ditiragalo tsa thulaganyo. Go bile gwa bontshwa le gore 

gantSi la go loka le lebane le ditiro tSa molwantShwa, mola la go se loke le 

lebane le ditiro tsa molwantshi. Lebakeng le, go yo lekolwa ditiragalo tseo 

tsa kalotaba ya Bomahlwabadibona. 

Go no swana le kanegelongkopanatseka yeo ya mathomo, le gona mo tiragalo 

ye bohlokwa mo go kalotaba ke thulano ka gobane ke moo maatlakgogedi a 

thomago gona. Efela go fapana le moo kanegelongkopana ya mathomo, mo 

kanegelongkopana ye, thulano e gare ga lehlakore le tee. Thulano yeo e gare 

ga go se loke le go se loke. Go se loke ga mathomo go lebane le boJoe, mola 

go se loke ga bobedi go lebane le Sebata. Go se loke ga boJoe ke ga fasana 

ge go bapetswa le ga Sebata. Ke ga fasana ka gore go tioga mo mathomong 

Joe o laetsa gore ba ile ba dira tsa go se loke ka go utswa, go swara poo, 

bjalobjalo; eupsa bjale ba lahlile. Ge ba seno tsebana le Sebata ba tswela pele 

ka go dira dilo tsa go se loke e lego go bolaya ditshukudu ba tsea manaka a 

tSona gore ba ye go a rekisetsa Sebata. Ba a swarwa, ba ya kgolegong. Ka 

go ba kgolegong moo ba lefa molato wa bona. Gomme ge ba etswa fao ba a 

sokologa ba lahla dilo tsela tSe mpe ka moka. Ka go dira bjalo ba kgahla 

mmadi, o itswalanya le bona. Ka go le lengwe go se loke ga Sebata go ka 

godimo ka lebaka la gore 0 dira dilo tsa bohwirihwiri tsa go tshosa: 0 somisa 

boJoe go bolaya ditshukudu ba tsea manaka a tsona; o somisa gape Kid 

Coward go amoga boJoe manaka ao le go ba gobatsa. 0 tshosetsa boJoe ka 

go ka ba bolaya goba go ka ba lahlela ka letamong la dikwena tse bogale. 

6.5.1.3 

Mafelelong go bonwa ka baka la bjona bohwirihwiri le bosoro bjoo bja gagwe 

a thibela tsheke ya diketekete tsa diranta yeo a bego a e file boJoe. Ge mo 

mafelelong a swarwa, mmadi ga a mo kwele bohloko ka gore o bona seo e le 

seo se mo swanetsego. 

Ka gona, tiragalo ya go amogwa manaka a ditshukudu ga boJ oe ke Sebata ka 

go somisa Kid Coward, ke thulano ye e tshosago. Thulano yeo e lebane 

thwii! le moko wa ditaba e lego bosoro le go tshosa: Bosoro le bohwirihwiri 

bja Sebata. Gomme go fihlelela seo mongwadi o diriSitse dithekniki tse di 

latelago: go diegisa nako le poledisano ge e le thekniki ya phetogotebelelo go 

tlisa maatlakgogedi. 

Tlhaloso le tiriSo ya dithekniki tsa kalotaba. 

* Go diegisa nako 

Lekganyane ( 1977:93) o bolela gore go diegisa nako go lemogwa ge go 

bapetswa nako ya diteng le ya thulaganyo. 0 tswela pele gore mongwadi 

gantsi o diegisa nako go tiisa maatlakgogedi le go gatelela taba ye bohlokwa. 

Gomme ge e le Mojalefa (1993: 103) yena o hlalosa gore go diegisa nako ke 

ge mmadi a itemogela gore mongwadi o hlalosa ( di)tiragalo gob a ( di)taba ka 

tlhokomelo ye e se nago tekanyetso. Mohlala wo mokaone wa thekniki ye ya 

go diegiSa nako mo kanegelongkopanatseka ye ke ditaba tSeo tsa bophelo ~jo 

bo fetilego bja boJoe le Ranti. Dibata tSeo Joe a di laodisago moo mathomong 

a kanegelokopana yeo ga re a di letela gomme di bonala e le fela tsa go 

diegisa nako ka ge di sa batamele go thusa go fihlelela thulano yeo ya boJoe 

le Sebata. Mohola wa ditaba tseo ke fela go tlisa maatlakgogedi a go dira 

gore mmadi a kganyoge go bala go tSwela pele go kwa gore a na basemane 

bao ba bannyane, bao ba ipitsago gore ke bona 'ditau digohlodi tsa lewa le 

bomahlwabadibona', gabotsebotse ba ile go feletsa kae ka gore ke moo bare 

ba tlogetse ditiro tseo tsa bona tSa go se loke. Ditaba tse di hlaloswa ka 

151 

Digitised by the University of Pretoria, Library Services, 2012

 
 
 



botlalo, ka tsela yeo Lebopa o di dirisa fela go diegisa nako e le gona go 

godisa maatlakgogedi a kanegelokopana yeo. 

* Poledisano 

Groenewald (1991 :49) ge a hlalosa kgopolo yeo o re: 

Ka lehlakore(ng) le lengwe polediSano ke tebelelo ("viewpoint') 

ye e itsego ye bohlokwa, ka gobane e emela mmakgonthe, 

nnete, ke polelo ye e lego thereso/nnete. Ga se polelo ya 

mongwadi goba molaodisi ye a e somisago ge a laodisa ditaba 

tse di lebanego le thereso/nnete. Poledisano ke theresa ye e 

sokologilego. 

Thobakgale ( 1996: 95) ge a tlaleletsa tlhaloso yeo ya Groenewald o laetsa gore 

ka poledisano mongwadi o fetola tebelelo ya gagwe. Ke go re, ditaba tSela 

a bego a di laodisetsa mmadi bjale di anegwa ke moanegwa. 0 tswela pele 

gona letlakaleng leo go bontSha gore polelo ya moanegwa e na le nnete go feta 

ya mongwadi ka gore yena o be a le gona ge go direga ditaba tseo; di be di 

mo ama. Gomme ka go realo go ka thwe go na le phapano gare ga tebelelo 

ya mongwadi le moanegi, ka gore ge moanegi a hlalosa, o bolela ditaba tsa 

kgonthe. Ka mantsu a mangwe o bolela ka mo ditaba di lego goba di bilego 

ka gona. 

Ditlhaloso tsa borateori ba di supa taba ye kgolo ye bohlokwa mabapi le 

poledisano. Taba yeo, ke gore, poledisano gee tswelela mo sengwalong, ke 

karolo ya bonnete. Ke gore ge go tsewa poledisano yeo e tswelelago mo go 

kanegelokopanatseka ye, polelo yeo ga se ya molaodisi. Aowa! Ke moalodisi 

a tsopola nnete. Molaodisi o tsopola nnete yeo ka go re: 

"E le gore ona a hwetSwa kae ona manaka ao?" Ranti 

mogwera wa ka a botsiSa a beakanya kepisana ya gagwe yeo a 

sa bago a e tsola le ge re be re le ka ntiong. 

"Taba ke yona yeo bana ba ka," gwa bolela Sebata a ingwaya 

seledu sa gagwe sa go nona, "ke ka fao mahlatse e lego a bao 

ba a hwetSago manaka ao a ditshukudu. Ge le ka a hwetsa la 

ba la kgona go fihla moo re tia kwanago gore a fihle gona le 

tia ba le tshelete yeo le sa kago la lora go ka ba le yona goba 

go e bona e sa le le belegwa. (Letl. 65). 

Poledisano ye ya boJoe le Sebata ke phetogotebelelo ka gore taba yeo ba e 

bolelago ke nnete. Polelo ye e tswa melomong ya bona e sego molomong wa 

molaodisi. Gomme rena babadi re bona nnete yeo ka mahlo a rena. Seo se 

nape se dire gore poledisano yeo e be le maatla ka gore ga e re foraforetse, 

eupsa e tiisa le go nepisa bohlokwa bja kgwebo yeo ya manaka a ditshukudu 

ba bolelago ka ona. Poledisano yeo e godisa letshogo leo le lebanego le 

thulano ka gore re tseba gore batho bao ka moka ke ba basoro. Bosoro bjoo 

bo lemogwa ka: (a) Sebata o nyaka manaka ka pela mola a tseba gabotse gore 

ga go bonolo go a humana; (b) o ba lemosa di tioga fase gore ba se leke 

mahlajana ba lorna maphodisa tsebe ka morero woo gobane ge ba ka dira bjalo 

ba tia lew a ke phiri pele ba ka lemoga gore go direga eng. Polelo yeo e a 

tshosa ka gobane e bontsha bosoro. Gomme go be a boJ oe magahlanong a 

ditsela, ge ba tioga fao ga gagwe Themba o ba fa R70 000. Se se dira gore 

ba tioge fao ba le bothateng bja gore ba gapeletsega go phetha mosomo woo 

go rata le go se rate. 0 ba fegile lefateng ka gore o fetotSe tebelelo ya gagwe. 

Ka gona mongwadi o dirisitse (thekniki yeo ya) poledisano go gatelela bosoro 

bja Sebata. Gomme bjona o bo tsweletsa ka go diegisa nako ka poledisano 

yeo. Tabakgolo e le go godisa maatlakgogedi. Maatiakgogedi ao ke a go 

tShosa moo go lebanego le thulano. Thulano yeo e lebane le sephiri. Ge 

sephiri seo se utologa, mmadi o a homotsega ka gore o itswalanya le 

balwantshwa, mola a thabela go bona toka e phethagala ka go swarwa ga 

Sebata. 

6.5.1.4 

Ge go rungwa go ka thwe maatlakgogedi a ditiragalo tSa kalotaba a thoma go 

thulano ya gare ga go se loke (boJoe) le go se loke (Sebata). Thulano yeo e 

lebane le go amogwa manaka a ditshukudu ga boJoe. Yona thulano yeo e 

lebane le moko wa ditaba: go tshosa le go homotsa. Go fihlelela seo 

mongwadi o dirisitse thekniki ya go diegisa nako le ya poledisano ge e le 

thekniki ya phetogotebelelo go tlisa maatlakgogedi. Thulano yeo e lego gona, 

e lego yeo e lebanego le sephiri, e rarollwa ka go utolla sephiri. Kutollo yeo 

ya sephiri yeo e dirago gore molwantshi (Sebata), yena yo a lebanego le go 

tshosa a swarwe, le gore balwantshwa ba sokologe, e homotsa mmadi ka ge 

a itswalanya le balwantShwa. 

Bjale go tla hlokomelwa elemente ya tikologo. 

Tikologo : Bomahlwabadibona. 

* Nako 

Nako e ile go arolwa ka dikarolo tse tharo tseo: ya tshwanelo, ya atmosfere 

le ya seka. 

(a) Nako ya tshwanelo 

Nako ya tshwanelo mo kanegelongkopanatseka ye Lebopa o e tsweletSa ka go 

hlagisa ditiro tseo di hlalosago gore nako ye ke ya sebjalebjale. Kgale batho 

ba be ba phela ka go tsoma diphoofolo nepo e le go bolaya gore ba hwetSe 

nama ya go iphedisa. Eupsa nako ye re bego re le go yona le mongwadi, 

nepo ya go tsoma diphoofolo tsa nag a ga se yeo. N epo ya gona ke go 

tsomana le tsona go tlo rekisa ditho tsa tsona. Go tiisa seo mongwadi o re: 

Sebata o re hlaloseditse gore o reka a rekisa dilo ka mehuta ya 

tSona . . . Ge e le bjale o itokiSeditSe go lefa tshelete ye ntsi ge 

a ka hwetsa manaka a ditshukudu, ga go kgathalege gore ba 

tlisa a makae. (Letl.64). 

Ditiragalo tseo ke tsa sebjalebjale moo go tsebegago gore kgwebo e tomotse 

mahlo. Ga go kgathalege gore motho o reka eng a rekisa. Kgang ke ge 

tshelete e tsena a kgona go iphedisa. Ka fao ditiragalo tseo tsa go tsoma 

diphoofolo tse bjalo ka ditShukudu le go di bolaya gomme gwa tsewa manaka 

a tsona a rekiswa gwa hwetswa tShelete, ke ditaba tseo di tiisago gore nako 

yeo ke ya sebjalebjale. 

(b) N ako ya atmosfere 

Mongwadi ge a hlalosa nako ye o re: 

Bosego bo fihlile, go thoma go lla maribisi le baopedi ba 

bangwe ba bose go (letl. 73). 

N ako yeo ya bose go ka ntle ga gore ke ya maribiSi le dibatana tse dingwe tsa 

bosego, e a boifisa. Mongwadi o kgethile nako yeo go tlisa moya wa go 

boifisa le go tshosa. Tikologo yeo ya Paradiseville e ka gare ga dithaba le 

dithokgwa. Ge bosego bo goroga leswiswi le aparela mo gohle lefelo leo le 

fetoga nkokoi. Pele ga ge motho a ka tshoswa ke mello ya diphoofolo ka 

mehuta ya tsona, leswiswi le le bago moo ke lona le oketsago go boifisa le go 

tshosa. Ge mampsa a bogale le bahlapetSi ba kgorogela le go dikanetsa boJoe, 

moya go foka wa letshogo fela. Go gopola gore ke leswiswing, dithabeng le 

gona ka gare ga dithokgwa le mampsa a bogale, go gatsetsa madi a mmadi. 

Ka gona bosego bjoo bo bjala letshogo leo e lego gore le sepelelana le moko 

wa ditaba: bosoro. Sebata o dula ka gare ga dithaba, dithokgwa le dimpsa tse 

bogale, gomme ke bosego. Seo se tlisa moya wo mongwe wa go boifisa go 

mmadi. 

(c) Nako ya seka/seswantsho 

N ako yeo ya seka/ seswantsho ga e gona mo go kanegelokopanatseka ye ka ge 

e sa tSweletswe gabotse. 

* Felo 

(a) Mafelo a tshwanelo 

Mongwadi o dirisitse mafelo a magaeng a sebjalebjale, ditoropong le 

dithabeng. Ka mantsu a mangwe go ka thwe mafelo ao a tshwanelo a 

hlakahlakane. Nepo ya mongwadi ke go gatelela bosoro bja boSebata. 

Baanegwa ka moka ga bona ba feta ditoropong ge ba eya magaeng; mol a ba 

nyakana/tsomana le mahumo ao a bona ka gare ga dithokgwa le ka gare ga 

dithaba. 

(b) Mafelo a atmosfere 

Go yo tsopolwa mehlala go bontsha mafelo ao. 

* Ka "kgolegong" ya Sebata. Ge Sebata a fihlile le boJoe kua go la 

Acorhoek o ba beile ka gare ga ntlo yeo ba ilego ba lemoga gore o ka 

re e somiswa go golegela batho. Yona e be e se na mafastere. Babe 

ba no kwa medumo ya ka ntle le batho bao ba bego ba fela ba feta fao 

kgauswi ba bolela Sepulana. Go re ka ntle go be go na le eng, babe 

ba sa tsebe. Ba bone fela ka seedinyana gona fao mojako gore bo sele; 

le bona batho bao ba bego ba putlaputla ka ntle. Ge e eba mantSiboa 

motho tsoko a tla a swametsa onfolopo ka fase ga lebati a re ge e le 

gore ba sa phela ba ka no bula lengwalo leo. Ka go le lengwe mmadi 

a gopole gore ba sa le ba eba ka fao diiri tsa go feta 20 ntle le dijo 

goba meetse. Seedi ka moo e be e le sa mohlagase woo o bego o 

thumasitswe. Lengwalo leo le be le ba fa taelo ya gore ba loge leano 

la go tSwa ka fao gore ba tshabe, go sego bjalo ba tlile go hwela ka 

fao ka ge ntlo yeo e tlile go lala e wets we ke kotsi. Atmosfere ye ke 

ya go tshosa. Yona e lebane thwii le bosoro bja Sebata le go nyalelana 

le moko wa ditaba: bosoro le go tshosa. 

* Paradiseville: Legae le la Sebata, le be le le ntlhoraneng ya thaba. 

Tsela ya go ya gona e itateditSe godimo ga thaba mo o ka gopolago 

gore ke tshika ye e lego mmeleng wa kgomo. Ke godimodimo mo e 

lego gore motho ge a le fao o bona dilo ka moka tsa kua fase, ke re 

le tSona dikoloi tse di tlago di sa le kgole. Ka ntle ga go ba godimo 

ga thaba, legae leo le dikaneditswe ke sethokgwa sa masohlosohlo ka 

gohle. Ka tebelelo ya mahlo lefelo leo le a tshosa. Mongwadi o 

dirisitse leina leo go godisa maatlakgogedi ka ge go tsebega gore 

parateising ke moo go phelwago ka go ipshina le go iketla. Mmadi o 

nyaka go kwa tSa lefelong leo ka ge go bontsha Sebata a dutse 

manongonongong le mononong. Mathomong legae leo le tsweletsa 

moya wa go tshosa eupsa ge mmadi a batamela kgauswi le rotosa moya 

wa go dumisa ka ge go bontsha o ka re go iketlilwe ka ge go bonwa 

mapatlelo a kolofo, thenise le dipapadi tse dingwe. 

(c) Mafelo a seka/seswantsho 

Mafelo ao a emelwa ke Paradiseville. Leina leo ka ntle ga gore 

Lebopa o le dirisitse ka nepo ya go god is a maatlakgogedi, le dirisitswe 

gape ka tsela ya kgegeo. Parateising ke moo go phelwago ka go 

iphsina le go iketla. Efela ye 'parateisi' ga se yona yeo mmadi a e 

tsebago. Ga se yona ya nnete. Ye ke 'parateisi' yeo badudi ba gona 

ba bolotSwago ka lebolela la nose ya semana. Ba ja nta ba seba ka 

legai. Batho bao ba 'heleng' ya mono lefaseng; ka gore yoo a lekago 

mathaithai a go tShaba o kgakgauthwa ke dimpsa tse bogale tseo di 

tletsego lefelong leo. Goba go sego bjalo, o rwalwa ka helikoptara 

gomme ya re e le godimo o kgoromeletswa ka ntle moo a yago go 

wela ka letamong la dikwena tse bogale, gomme a feleletsa a le 

'parateising' ka mpeng ya kwena. Paradiseville ye ke seka seo se 

emelago go se loke. Ditiro tse di dirwago moo ke tSa go se loke, ka 

batho ba go se loke. Ka gona mafelo a atmosfere a fetoga a seka ka 

baka la ditiragalo tseo di diregago fao e lego tsa go se loke. 

Go ahlaahlilwe nako ge e arotSwe ka dikarolo tse tharo e lego nako ya 

tshwanelo, ya atmosfere le ya seka/ seswantsho. Kanegelokopanatseka 

ye e laeditse ge e se na nako yeo ya seka. Go lekotswe gape le felo 

gee le mafelo a tshwanelo, a atmosfere le a seka. Felo go ka fetoga 

go ya ka ditiragalo tSe di diregago fao. Lebakeng le go tla re, re 

hlokomele kokwane ya tswetsopele. 

6.5.2 Tswetsopele 

6.5.2.1 

Ge go sekasekwa tswetSopele ya Bomahlwabadibona go yo latelwa lona 

lenaneo leo le diriSitswego ge go sekasekwa Ntlo ya monna yo mongwe, e 

lego 

- Kakaretso ya diteng tsa tswetsopele 

- Tlhaloso ya dithekniki 

- Tiriso ya dithekniki. 

Kakaretso ya diteng tsa tswetsopele 

BoJoe ba a swarwa ba dula kgolegong tekano ya ngwaga. Matsatsi a mararo 

ge ba seno lokollwa ba etelwa ke baisa tsoko ba bane kua Zone 4 Seshego. 

Baisa bao ba ile ba ba laela go lebala ka manaka a ditShukudu le go hlwa ba 

nyakisisa gore na a feletSe kae. Ka letsatsi le le latelago Joe le Ranti ba 

hlwele ba itokisetsa go yo bonana le Sebata ka ditiragalo tseo. Mantsiboa ba 

rwalagana ba leba Themba. Ba fihlile fao ba hloka Sebata. Ka le le latelago 

ba ile ba sebotswa gore ba mo nyakele gaSeleka. Baile ba leba fao; eupsa ba 

6.5.2.2 

sup sa Beauty le Shongwane gomme mafelelong ba fetsa ba le George's Valley 

moo Sebata a bego a rekile polasa gona. Yona e be e bitswa Paradiseville. 

Lefelo leo le be le le godimo ga thaba ka gare ga dithokgwa tsa go tshosa 

ebile le sa tsenege. Ba letile leswiswi la swara gomme ba leka go swahlela 

ka fao ga Sebata. Bahlapetsi le dimpsa tse bogale di ile tsa ba swara ba se ba 

ye kae. Bona ba ile ba iswa go Sebata yoo a ilego a laela gore ba fiwe dijo 

morago ga poledisano ye kopana ye boima. Go tioga moo ba laelwa go namela 

le Sebata helikoptara le ge e be e le bosego bjalo. Ba fofile bjalo a eta a ba 

botsa dilo tse ntSi le gore ge a rata a ka ba lahlela ka lefelong la gagwe moo 

a ruilego dikwena tse bog ale. Helikoptara e ile ya kotama Acornhoek moo ba 

ilego ba hlahlelwa ka lefelong leo le bego le bontSha Sebata a le somisa bjalo 

ka 'kgolego'. Morago o ilea ba romela onfolopo yeo ka gare go bego go na 

le ditSheke tse pedi. Ya mathomo e be e le ya diranta tse milione mola ya 

bobedi e bee le ya dikete tse mmalwa fela e dirilwe seo go thwego ke post­

dated cheque. Helikoptara e ile ya sepela. Ba robetse ka fao babe ba hlwa 

ka tlala ye ntsho. Ge e eba mantSiboa motho a tla a swametsa lengwalo leo 

go lona ba be go ba laelwa gore ba loge leano la go tswa ka fao. Ge ba ka 

palelwa, gona ba ile go hwela ka fao bjona bosego bjoo. Ka mahlatse ba ile 

ba kgona go tswa ka fao ba be ba tsea Iori yeo e bego e beilwe ka fao ntle 

gomme ba ja fase. Tseleng ba ile ba thibja ke sefatanaga tsoko ka pele. Ka 

sefatanageng go fologile Kid Coward le Ralefatla yola a go ka a ba etela kua 

Seshego. N twa e ile ya tsoga gomme ka mahlatse boJ oe ba ile ba fenya ntwa 

yeo, babe ba kgona go tsea sefatanaga sa baisa bao ba tshaba ka sona ba leba 

gae. 

Tlhaloso ya dithekniki 

Lebopa o dirisitse dithekniki tse mmalwa ge a rulaganya tswetsopele ya 

kanegelokopanatseka ye. Gare ga tsona go yo nepiswa tse: Leboo, kgegeo 

le nepiso. Go yo hlaloswa fela tseo di sego tsa hlaloswa mo mathomong a 

karolo ye. 

* Leboo 

Leboo ke ge go boeletswa ditiragalo nako le nako. Serudu (1992:30) o hlalosa 

gore leboo ke lereo le le supago gore sereto goba kanegelo e theilwe godimo 

ga morero o tee wo o boeletswago nako le nako ke mongwadi wa sereto goba 

kanegelo. Groenewald (1993:23) o hlalosa gore leboo ke thulaganyo ya 

ditiragalo tse di swanago ka go di latelantsha. Ge a tswela pele gona 

letlakaleng leo o re gantsi le boeletswa gararo. La mathomo le I a bobedi ke 

go gatelela kwano gare ga ditiragalo. La boraro ke sehloa: kwano e sa le 

gona, fela tiragalo yeo e fapana kudu le ditiragalo tse pedi tsa mathomo. 

Phapano yeo e makatsa mmadi, fela e na le maatla a go kgodisa le a go 

tiisetsa ("motivate"). 

Seo tlhaloso yeo ya Groenewald e se supago ke gore leboo le tiisetsa tharollo 

ya tharano; le godisa maatlakgogedi, ebile le godiSa bohlokwa bja ditiragalo 

tSe di tlogo latela leboo leo la boraro. 

* Kgegeo 

Serudu ( 1992: 28) o re kgegeo ke mokgwa wa go sotla motho yo mongwe ka 

go dirisa kganetso ya seo o ratago go se tsweletsa. 0 tswela pele gore mo 

dingwalong mongwadi a ka dirisa mantsu ao tlhaloso ya ona e fapanago le 

tlhaloso ye a rata go gore mmadi a e bone. Ge a tlaleletsa le go ruma kgopolo 

yeo Gerritsma (1995:51) ore kgegeo ke: 

Goedmoedige spot. We onderscheiden: 

1. V erbale ironie: het omgekeerde zeggen van wat bedoeld wordt; 

2. Situationele of non-verbale ironie; 

3. Romantische ironie of zelf-ironie. 

Seo Gerritsma a se supago ke fela gore ge mongwadi a somisa kgegeo, go na 

le seo a rata go gore mmadi a se bone. Ke ka fao a rego go na le mehuta yeo 

6.5.2.3 

ye meraro ya kgegeo. 

Bjale go yo lekolwa ka fao Lebopa a dirisago dithekniki tseo. 

Tiriso ya dithekniki tsa tswetsopele 

Go yo hlokomelwa ka moo dithekniki di lebanego le baanegwa, ditiragalo, 

nako le felo. Dithekniki tseo di tlo laetSwa ka moo di somisitSwego go 

tsweletSa moko wa ditaba; go tShosa le go homotsa, ka gona. Ka dithekniki 

tSeo mongwadi o godisa thulano gare ga bolwantshi le bolwantshwa. Kalotaba 

ya kanegelokopanatseka ye e felelela ge boJoe ba swarwa ba eya kgolegong 

ba bile ba lokollwa ka morago ga tekano ya ngwaga. 

* Leboo 

Ge go hlaloswa kgopolo ye go boletSwe gore leboo ke thulaganyo ya ditiragalo 

tse di swanago ka go di latelantsha. Le ka boeletswa gararo. Leboo 1 le 2 

ke go gatelela kwano gare ga ditiragalo. Leboo 3 lege le kwana le maboo ao 

a mabedi a mathomo, lona le fapana nao ka gobane le lebane le sehloa. 

Mohlala go tswa kanegelongkopanatseka ye so: 

Leboo 1: BoJoe ba rile ba sa iketlile ka ntlong ya malome'agwe kua 

Seshego Zone 4 ba etelwa ke baisa tsoko. 

"Shut up!" 0 mang wena o rego tlwee tlwee?" gwa bolela yo 

mongwe wa bona batho bao . .. "Ge o sa tswalele molomo wo 

ke tla go tswalela wona mosaa," a bolela a betha Ranti ka 

letswele. (Letl. 70). 

Leboo 2: BoJ oe ba swarwa ka Paradiseville gomme ba fetisetswa 

Acornhoek. Mafelong ao ka bobedi ba tshosetswa ka go 

bethwa le polao. 

"Dula fase, ge o ka leka mathaithai o hwela gona fa." 0 realo 

Sebata o ka re ga go a direga selo. (Letl. 73). 

le 

Molaetsa o be o re botsa gore ... bose gong bjoo ge eba re sa 

le ka fa ntlwaneng yeo gona re paletswe gobane bosegong bjoo 

go tla ba le kotsi. (Letl 75). 

Leboo 3: BoJoe ba lwa le Kid Coward le Ralefatla. 

Kwano ke go re: Leboo 1 le 2 a gatelela gore boJoe babe ba tshosetswa ka 

go bethwa le ka lehu. Leboo 3 le fapana le maboo ao ka gore lona ke sehloa 

sa maboo ao. BoJoe ga ba sa tshosetswa eupsa ba lebane le lehu ka mahlong 

ka gore atmosfere yeo mongwadi a e tsweletsago fao ya bosego, mo ba 

supilwego ka dithunya, e tshosa go feta ditiragalong tseo tse pedi tsa 

mathomo. Ntwa ye e tsogilego fao e a tShosa. 

Gomme go tiisa go tshosa fao Joe o re: 

Ke kwele monna wa go beola hlogo a tsetla ka kwesisa gore 

Ranti o sogana le yena. Ke ile ka tshoga ge ke ekwa sethunya 

se lla... Ge ke potela ka kua thoko ke hweditse Ralefatla a sa 

supile Ranti ka sethunya, Ranti a rapaletse. Mahone a lori ka 

gore a be a tuka a ntaeditse gore moisa yoo Ranti o tswa madi 

molomong. (Let1.76). 

Ka fao, phapano ya leboo 3 le maboo 1 le 2 e tshosa mmadi, efela e na le 

maatlakgogedi. E a kgodisa le go tiisetsa rna boo a mabedi ao. Seo se 

tiisetswago ke leboo leo ke gore boJoe ba be ba tshosetswa, bjale ga ba sa 

tshosetswa, eupsa ba lebane le ntwa le lehu. Ke ka fao go thwego leboo 3 le 

lebane le sehloa. 

Thekniki ye e bohlokwa ka gore ka yona Lebopa o nontsha ditiragalo. Ka 

yona o nyaka go gatelela go tshosa (bosoro bja Sebata) ka ge kanegelokopana 

ye e le ya botseka gomme e lebane le go tshosa le go homotsa. Ditiragalo 

tSeo go thoma ka ya mathomo di a tShosa gomme di fihla sehloeng ge bjalo 

go lwewa ebile go ntShitswe dithunya. Mmadi o re mola a beilwe gona fao 

malekelekeng pelo ya gagwe e rotha madi. 0 a homotsega ge a bona boJoe 

ba fenya dikgoroto tseo ba bile ba di tseela le sona sefatanaga. 

* Kgegeo 

Kgegeo yeo e lebanego le tiriso ya mantSu ke ge mongwadi a fetola seo se 

bolelwago ke mantsu ao. Lebopa le yena o gatelela kgegeo ka ditaba tse 

mmalwa. Gare ga tSona ke: tiriso ya maina, poledisano le atmosfere. Tiriso 

ya leina le, Paradiseville le ge e setSe e boletswe ge go sekasekwa kalotaba, 

e bohlokwa ka gore ka go dirisa leina leo mongwadi o gegea babadi ka go 

tseba gore lefelo leo ga se yona parateisi ya nnete yeo e bolelwago ke Bibele, 

eupsa ke heleng moo e I ego dillo le ditsikitlano tsa meno. Ke kgegeo yeo e 

godisago kotsi ye e lebanego le lefelo leo. 

Ka poledisano ye e bago gona gare ga boJoe le Sebata gona fao Paradiseville, 

mongwadi o sa godisa letshogo la mmadi. Sebata o re go boJoe: 

"Ba lekile ba bantsi ba paletSwe." 0 ile a homola o ka re o 

lebeledisisa tab a ye gabotse . . . (Letl. 7 4). 

"Aowa hle Sebata, bjale molato wa rena ke eng ge o re tlisa 

fa?" (Letl. 74). 

"Ke nyaka go le ntsha mereba ka gore le be le leka go 

ntshosetsa ka dipolelo." (Letl. 74). 

Gomme go godisa letshogo la mmadi le le lebanego le leboo 3 mongwadi o 

dirisa bosego bjalo ka nako ya atmosfere. Ditaba tse di diragalago mo 

Paradiseville bosego di tShosa go feta ka fao mmadi a ka gopolago ka gona. 

Gomme boJoe tseo ba di bone ka a bona mahlo. Ka fao mmadi o ba kwela 

bohloko. Bosego bjo bo bohlokwa. Bo dira gore Paradiseville e nape e 

tshose le go fetisa. Ka go dira bjalo mongwadi o goketsa mmadi gore a bone 

a nyaka go bala go is a pele le pele. 

* Nepiso 

Lebopa o fetola nepiso gomme seo se dira gore a kgone go tswetsa pele go 

tshosa (bosoro bja Sebata). 0 dira gore baanegwathusi : Kid Coward le 

Ralefatla, ba nepise ditiro tsa moangegwathwadi (Sebata). Ka ditiro tsa 

baisana bao boKid Coward tseo di lebanego le leboo, Sebata o a nepiswa. Ba 

bontSha ditiro tSa bosoro. BoKid Coward ba bontSha bosoro. Ka fao bosoro 

bja Sebata ga bo tswelele ka yena mong eupsa ka bathusi bao ba gagwe boKid 

Coward. Ke ka lebaka leo go bolelwago ka phetogonepiso, ke gore, ditiro 

tseo di tswelela ka Kid Coward le Ralefatla, bao e lego babolai ba ka mehla, 

e sego yena Sebata. Ralefatla o re: 

"Kganthe ke le boditse eng basaa? Lehono le tla tseba Mmopi 

wa lena pele masa a esa. Ke tshepa gore le tla fihla 

legodimong e sa le ka matlagosa." (Letl. 76). 

Ka go hlalosa ditiro tsa Sebata ka go siroga, Lebopa o gatelela bosoro bja 

Sebata. Poledisano ye e lego gona gare ga boJoe le boKid Coward ke ya go 

bontsha bosoro bja Sebata. Ge boJoe ba etswa ka ntlwaneng yeo Sebata a 

bego a e diriSa bjalo ka kgolego, mmadi o a homotsega; eupsa ge ba thoma 

ba kopana le ntwa le dithunya, mmadi o bona gore ba lebane le lehu gomme 

letshogo le go lela godimo. 

Dikokwane tsela tsa mafelelo, e lego sehloa le tlemollohuto, di a latela. 

6.5.3 Sehloa le tlemollahuto 

Sehloa le tlemollohuto ya kanegelokopanatseka ye di swaragane. Go no swana 

le kanegelokopanatseka yeo ya Ntlo ya monna yo mongwe, le gona mo go 

sa fela go tswelela thekniki yeo ya boiphoro ge go lebelelwa sehloa. Ge ntwa 

gare ga boJoe le boKid Coward e felela, o ka re mmadi o fihlile sehloeng. 

Nnete ga go bjalo ka gore bao ba fentswego, ke go re, boKid Coward, ga se 

bona moanegwathwadi (molwantshi - Sebata), ke bona baanegwathusi. 

Molwantshi ke Sebata. Ke yena mahlo a mmadi a mo tseparetsego. Mmadi 

o nyaka go bona gore na o feletsa kae? Ka gona, se se laetsa gore ka moraga 

ga ntwa yeo go sa na le maatlakgogedi. Le ge boJ oe ba tsere tsheke ya 

diranta tSe milione ba e isitse pankeng gomme ba abetse ba sekhwama sa Save 

the Black Rhino Campaign tshelete yeo, gomme ba rile ge ba isa tsheke yeo 

ya diranta tse dikete tse mmalwa ba hwetSa akhaonto e tswaletswe, seo ga se 

fedise maatlakgogedi. Mmadi o sa nyaka go bona gore a na Sebata o yo 

feletsa kae ka gore lenaneotlhophangwalwa (moakanyetso) le rile: o ya fase 

mafelelong gomme ebile mmadi ga a itswalanye le yena. Ge mmadi a 

itemogela gore maphodisa a utolotse sehlopha sa banna ba go gweba ka 

manaka a ditshukudu, le gore Kid Coward o swerwe ka lori e tletse manaka 

a ditshukudu, gomme go kwala gore maphodisa a mohlaleng wa Sebata ka 

lebaka la go gweba ka ona manaka ao a ditShukudu, mmadi o a thakgala. 

Sebata o ile fase ka baka la bofokodi (bosoro) bja gagwe. Ge a swarwa 

mmadi ga a mo kwele bohloko ka gore o swanetse go lefela melato ya bosenyi 

bjoo bja gagwe. Ka go le lengwe ge mmadi a lemoga gore boJoe ba 

sokologile ebile ba tsena kereke, o itswalanya le bona. Bona le ge ba ile ba 

dira tSa go se loke kua morago, ba ile ba lefela melato yeo ya bona ka go ya 

kgolegong. Ke ka fao re ba amogelago ka gore ba lefile melato ya bona, 

gomme le go se loke ga bona go sa fela go fetwa ke fao ga Sebata. 

6.6 Kakaretso 

Ge go tsinkelwa thulaganyo ya Bomahlwabadibona go thomilwe ka go lekola 

thaetlele yeo. Go gateletswe goree supa mediro ya boJoe le Sebata, gomme 

e lebane le go tshosa le go homotsa. Go boetswe gwa lekolwa le moko wa 

ditaba wa kanegelokopanatseka yeo, e lego: bosoro: go tshosa le go 

homotsa. Go lekotswe le lenaneotlhophangwalwa. Ka lona go sekasekilwe 

dimelo tsa balwantShwa (Joe le Ranti) le molwantshi (Sebata) ka go latela 

tshepediSo ye e itsego, e lego ya: tlhaloso ya mongwadi, polelo le ditiro tsa 

moanegwa, tseo baanegwa ba bangwe ba di bolelago ka moanegwa yoo le 

bohlokwa bja leina la moanegwa moo go lebanego. Morago ga tseo go 

gateletswe ditiragalo tsa kalotaba. Go gateletswe gore thulano mo go kalotaba 

e gare ga lehlakore le tee la bophelo, e lego: go se loke. Go1nme go tlisa 

maatlakgogedi a ditiragalo tseo mongwadi o dirisitse dithekniki tse: go diegisa 

nako le polediSano ge e le thekniki ya phetogotebelelo. Go gateleletswe gape 

le tikologo (nako le felo). Tikologo e laeditSwe gee arotswe ka ya tshwanelo, 

ya atmosfere le ya seka/seswantsho. Mo go tswetsopele go gateletswe 

kakaretso ya diteng tSa tswetSopele, tlhaloso le tiriso ya dithekniki tse: leboo, 

kgegeo le nepiso. Go rumilwe ka go gatelela sehloa le tlemollahuto. Go 

gateletswe kudu taba ya sehloa sa boiphoro seo se hwetswago mo go 

kanegelokopanatseka ye, le gore bobedi sehloa le tlemollahuto di swaragane. 

Go swaragana moo ke gona go godisago maatlakgogedi go fihla mo 

mafelelong a kanegelokopanatseka ye. 

KGAOLO YA BOSUPA 

7. 

7.1 

7.2 

PAPETSO YA THULAGANYO 

Matseno 

Kgaolong ye go yo bapetswa thulaganyo ya dikanegelokopanatseka tse pedi 

tseo, Ntlo ya monna yo mongwe le Bomahlwabadibona. Papetso yeo e yo 

thewa godimo ga thulaganyo. Go yo hlokomelwa dintlha tse di fapanago, e 

sego tse di swanago. Thulaganyo yeo gee bapetswa go yo hlomelwa: 

1. Moko wa ditaba. 

2. Thaetlele. 

3. Lenaneotlhophangwalwa (moakanyetSo). 

4. Dielemente tSa kalotaba. 

5. Tswetsopele. 

6. Sehloa le tlemollahuto. 

7. Bohlokwa bja papetso yeo. 

Moko wa ditaba 

Moko wa ditaba wa Ntlo ya monna yo mongwe o lebane le sephiri. Go 

tioga mo mathomong mongwadi o re utela sephiri ka go hlalosa ditaba ka go 

siroga. Tumo o tsweletSwa e le motho wa mehleng yo a se nago sa gagwe, 

gomme a lokile. Ka thoko ye nngwe Shadi o tsweletswa e le motho wa 

maemo ka ge a na le ditshelete, gomme a bontsha a lokile ka ge a tlaiswa ke 

Vincent monna wa gagwe. Ka ntle ga fao, Shadi o na le mogwera wa go loka 

wa leago e lego Pheladi yoo a phelago a mo kgothatSa godimo ga 

matshwenyego a gagwe le go mo kg ala ge a etSwa tseleng. Ka go bapetSa 

Shadi le Tumo gotee le Pheladi ba go loka, mongwadi o utela mmadi semelo 

sa nnete sa Shadi ka gore go bonwe Vincente le yena wa go se loke. Ditiro 

tseo tsa Vincent tsa go se loke le go tsweletSwa ga Tumo le Pheladi bao ba 

lebanego le lehlakore la go loka, go godisa go utwa ga sephiri seo go fihla ge 

mo mafelelong sephiri seo se utologa. Ka gona mongwadi ga se a nepisa 

semelo sa Shadi, eupsa o se hlalositse ka go siroga go uta sephiri seo se 

lebanego le moko wa ditaba. 

Ka go le lengwe re hwetsa moko wa ditaba wa Bomahlwabadibona o lebane 

le bosoro : go tshosa le go homotsa. Seo mongwadi a se dirago ke gore go 

tioga mo mathomong a kanegelokopanatseka yeo, tseo Joe a di laodisago ke 

ditaba tseo di lebanego le go tshosa. Di lebane le go tshosa ka gobane ditiro 

tseo tsa bona di sepelelana le bosoro. Ka ge e be e le ditsotsi ba utswa, go 

molaleng gore ge motho a be a ka ba kgakganesetsa ba sa utswa, gona ba be 

ba ka mo dira ditaba tsa bosula. Ka fao, boJoe ke batho ba basoro. Ka go 

le lengwe ge re kopana le Sebata gomme Joe are laodisetsa gore na yo Sebata 

ke motho wa mohuta mang, re kwa re tshoga. Mmadi o tshogela boJoe gotee 

le batho bao ba ka kopanago le Sebata mo bop he long. Sebata ke yo mosoro. 

Ke mmolai. 0 bolaya ditshukudu a tSea manaka a a rekisa a hwetsa tshelete 

a ikhumisa. Batho bao ba thulanago le tshepediso ya gagwe ya bophelo, ba 

lewa ke bjelele. Bangwe ba a tiaiswa, mola ba bangwe ba lahlelwa ka 

letamong la dikwena tse bogale ba phela. Gomme go gatelela bosoro bjoo bja 

Sebata, mongwadi o laetsa Sebata a dula Paradiseville. Polasa yeo e ka gare 

ga dithaba. Legae la gagwe le agilwe ntihoreng ya thaba gomme le 

dikaneditswe ke sethokgwa sa go tshosa. Ge e eba bosego gona ga re sa 

bolela. Lefelo le ke parateisi ya kgegeo ka geese yeo ya ka Bibeleng, eupsa 

e le heleng moo bana ba batho ba tiaiswago le go kweswa bohloko ke Sebata. 

Ditiragalo tsa kanegelokopanatseka ye go tioga mathomong go fihla 

mafelelong, e ka ba tsa go lebana le boJoe goba Sebata, ke tsa bosoro le go 

168 

Digitised by the University of Pretoria, Library Services, 2012

 
 
 



7.3 

tshosa. E dio ba fela gore tseo tSa bosoro bja boJoe di ka fasana ge di 

bapetswa le tseo tsa Sebata, efela le tsona di a tshosa. Seo se homotSago 

mmadi ke fela ge boJoe ba sokologa mola Sebata yena a swarwa. 

Ge go bapetswa moko wa ditaba wa dikanegelokopanatseka tse pedi tseo, go 

lemogwa gore dikanegelokopanatseka tseo di bolela ka ditaba tse pedi tsa go 

fapana. Ntlo ya monna yo mongwe e bolela ka ditaba tsa go lebana le 

sephiri, mola Bomahlwabadibona e bolela ka ditaba tSa go lebana le bosoro: 

go tshosa. Seo se laetSa gore dikanegelokopanatseka tSeo ke mehuta ye 

mebedi ya dikanegelokopanatseka, gomme go laetSa gore Lebopa o kgethile 

dithaetlele tseo ka nepo ye e itsego. 

Thaetlele 

Thaetlele ya kanegelokopanatseka yeo ya mathomo, Ntlo ya monna yo 

mongwe, ke thaetlele yeo e sego ya felela. Go se felele moo ga yona ke 

tebanyo ya mongwadi gore a kgone go nepisa moko wa ditaba, e lego sephiri. 

Sephiri seo se tlisa maatlakgogedi a gore mmadi a nyake go balela pele le pele 

gore a kgone go utolla gore gabotse mogoboswa yoo a lebanego le sephiri ke 

mang. Ge mongwadi a ka be a dirisitse thaetlele yeo e feleletSe, gona ditaba 

tseo di bego di tla be di bolelwa fao, e bee tla ba disele. Thaetlele yeo ge e 

feleletse e re Ntlo ya monna yo mongwe ga e na boroko. Go boletswe ka 

thaetlele ye ge go be go lebantShwa dikokwane tsa thulaganyo le 

dikanegelokopanatseka tseo mo kgaolong ya bone. Go boletswe gore ge e 

feletse bjalo e supa gore ge monna a salela a tswela motse goba a 0 katoga go 

na le seo a se tshabago. Gomme seo a se tshabago ka fao motseng, se tsebja 

ke mosadi wa lap a leo, ke sephiri sa gagwe. A ke re le Sepedi se re: 

Letsobe ge le sa swe le na le setlang se setala ka gare? Ka fao monna yo a 

tsenago ka Iapeng a le hwetsa le agilwe, o swanetse a ipotSise dipotsiso pele 

gore a mong wa lona o le tlogeletse eng. Polelo yeo ya thaetlele yeo ya go 

se felele ya go lebana le sephiri e lebisitswe pele go Vincent gomme morago 

ya busa ya lebiswa go Tumo. 

Thaetiele yeo ya go felela ga e na sephiri. Ke ka fao mongwadi a kgethilego 

go diriSa yeo ya go se felele gore a kg one go nepisa ditaba tseo tsa sephiri. 

Ge e le thaetiele yeo ya bobedi, Bomahlwabadibona, yona e hlalosa di tioga 

fase gore ditaba tseo go yago go bolelwa ka tSona fao ke tsa mohuta mang. 

Ke gore, thaetlele yeo ga e na sephiri. Yona e laetsa gore felo fao go bolelwa 

ka batho ba go phela ka mathaithai gomme e le ba basoro. Gomme ke nnete 

boJoe ke batho ba mathaithai ba basoro lege e le gore bosoro bja bona bo sa 

fetwa ke bjoo bja Sebata. Ka mantsu a mangwe ke bona dibatana ge ba 

bapetswa le Sebata. Ditaba tsa kanegelokopanatseka yeo go tioga mo 

mathomong ke tsa bosoro le go tshosa. Ga se di raragane mo thulaganyong 

ya tSona. Seo mongwadi a se dirilego ke fela go diegisa kutollo ya sephiri seo 

sa go lebana le bosoro bja baanegwathwadi gore ba yo feletSa kae ka bosoro 

bjoo. Go diegisa nako fao go godisa maatlakgogedi. Mmadi o gapeletsega 

go bala go fihla mafelelong. 

Ka gona ge dithaetiele tse pedi tse di bapetSwa di tSweletsa mehuta ye e 

fapanego ye mebedi ya dikanegelokopanatseka. Ka go laodisa ka ga ditaba 

tSeo tsa go lebana le sephiri, kanegelokopanatseka yeo ya Ntlo ya monna yo 

mongwe e napile e wela mohuteng wa tsa: Leina Ia mogoboswa/mmolawa 

ke sephiri. Ka go le lengwe, ka lebaka la go laodisa ka ditaba tsa bosoro le 

go tshosa go tioga mo mathomong go fihla mafelelong moo mmadi a thomago 

a homotsega, e napile kanegelokopanatseka yeo ya Bomahlwabadibona e 

wela mohuteng wa tSa: Nyakisiso ya go fihlela mo mmadi a homotsegago. 

Mohuta woke woo Groenewald (1993:34) a rego ke: Nyakisiso ya go utolla 

sephiri. Re ganana le taba yeo ya gore ke nyakisiso ya go utolla sephiri ka 

gore mohuteng wo wa dikanegelokopanatseka di tioga fase mo mathomong, 

7.4 

sephiri se a tsebega le bao ba amanago le sona. Seo se fihlelwago mmadi ke 

gore ana badirabosoro le bosula bao ba yo feletSa kae. Ditiro tseo di dirwago 

ke molwantshi gantSi go humanega e le tsa go tshosa di lebiSitswe go 

molwantshwa. Ka gona mmadi o bala ka letshogo la go nyaka go bona gore 

na ditaba di yo feletsa kae. Ge mo mafelelong molwantshi a eya fase ka go 

fiwa kotlo, gona mmadi o a homotsega. Ka fao nyakiSiso ye e lego gona mo 

go kanegelokopanatseka yeo e lebane le go fihlelela go homotsega, e sego go 

utolla sephiri ka ge se se gona. Ka gona papetSo yeo e napile e re mehuta yeo 

e lebane le moko wa ditaba wa dikanegelokopanatseka tseo. Ke gore, Leina 

Ia mogoboswa ke sephiri e lebane le sephiri, mola Nyakisiso ya go fihlelela 

mo mmadi a homotsegago e lebane le bosoro, go tshosa le go homotsae 

Lenaneotlhophangwalwa (moakanyetso) ("design") 

Ge go balwa dikanegelokopantseka tseo tsa Lebopa go tla lemogwa gore 

mongwadi ga se a dirise molwantshwa wa letseka. 0 dirisitSe molwantshwa 

wa go emela ditiragalo tsa lehlakore le le itsego la bophelo. Mo go Ntlo ya 

monna yo mongwe Tumo o emetse go loka, mola mo go Bomahlwaba­

dibona, Joe le Ranti ba emetSe go se loke. Seo se lemogwa ka go lekola 

dimelo tsa baanegwa bao go ya ka lenaneotlhophangwalwa. Gomme 

lenaneotlhopangwalwa la dikanegelokopanatseka tse pedi tseo le a fapana. Go 

fapana fao go tliswa le go laolwa ke moko wa ditaba. Moko wa ditaba wa 

Ntlo ya monna yo mongwe o lebane le sephiri. Gomme sephiri seo se dira 

gore molwantshwa ge a bapetSwa le molwantshi go hwetswe e le: 

- Motho wa mehleng. 

- 0 na le bofokodi. 

- 0 ya fase. 

Mola ka go le lengwe moko wa ditaba wa Bomahlwabadibona o lebane le 

bosoro, go tshosa le bosula, gomme o dira gore balwantshwa ge ba 

bapetSwa le molwantShi, go hwetswe e le gore, gore go be le tsona taba tseo 

tSa go tshosa ka ge e le la: Ge o le nkwe ke lepogo, bonae be: 

- Batho ba maemo 

- Ga ba na bofokodi 

- Ga ba ye fase. 

Dimelo tseo tsa baanegwa bao di yo lekolwa ka botlalo gonabjale ge go 

hlokomelwa dielemente tsa kalotaba ka mo fase ka ge dimelo tseo di laolwa 

ke lona lenaneotlhophangwalwa le la rena. 

7.5 Dielemente tsa kalotaba 

7 .5.1 Baanegwa 

Tekolong ya dimelo tsa baanegwa tSeo di theilwego godimo ga 

lenaneotlhopangwalwa go utolotswe diphapano tse di latelago: 

Ntlo ya monna yo mongwe 

* Molwantshwa : Tumo 

Ke motho 

-Wa ka mehla. 

Lebaka ke gore Tumo o a ipalela 

ga a na sa gagwe. 0 somela 

motho yo mongwe mola ebile a 

palelwa ke go ithekela tseo pelo 

ya gagwe e di duma go. 0 ipolela 

pele ga Shadi gore o duma go 

bona ka letsatSi le lengwe le yena 

a na le sa gagwe. Leina le lona 

le a hlalosa gore ke motho wa go 

duma. Ka fao mongwadi ole 

somisitse ka tsela ya go siroga 

gore le bonale o ka re ke motho 

wa go tuma, mola go se bjalo. 

Ka ge Tumo a duma ebile a 

soma ka maatla, seo ke sesupo sa 

go ba motho wa mehleng ga 

gagwe. 

- Wa bofokodi 

Lebaka la gore go thwe Tumo o 

na le bofokodi ke gore ga a 

bohlale, o duma basadi ba banna 

ba bangwe, ebile ga a 

hlokomele. Ge a be a le bohlale 

o be aka be a se a palelwe ke 

dithuto tsa borutisi, o be a tla 

kgona go bona gore Shadi o 

nyaka go mo somisa le gona go 

ba le ponelopele. Go ratana le 

Shadi a dutse a tseba 

Maemo a bona ke a 

bohwirihwiri. Go thwe bjalo 

ka lebaka la gore ditshelete, 

diaparo le difatanaga tseo ba 

nago le tsona ba di humane 

ka tsela tsa bohwirihwiri le 

go phedisa malapa a batho ba 

bangwe boima le gabohloko. 

Ka fao, maemo ao a bona ga 

se a selo ka ge e le maemo 

ao ba a humanego ka bohodu. 

- Ga ba na bofokodi 

Lebaka ke gore, ge ba le 

bothateng ga ba tShogele 

matolong. Ke ka fao ba 

kgonnego go swahla ka 

kgolegong ya Sebata ba be ba 

tsea lori ba sepela. Gape, ga 

ba re ka gore ba kgona go 

hlalefetsa batho ba bangwe ka 

go ba tseela ditshelete ba no 

tswela pele ba se lese. 

Gomme ditiro tSa bona ka 

gore o nyetswe ebile o mo feta ka 

mengwaga go laetsa bofokodi bjo 

bogolo. 

* Molwantshi : Shadi 

Ke motho: 

- Wa maemo 

Go ba le maemo ga gagwe go 

laetSwa ke go reka ka moo 

mabenkeleng a dithoto tsa theko 

ya godimo, go sepela ka 

sefatanaga sa mabaibai, go bale 

dikgwebo tse ntsi tSa go 

fapafapana le gona go kgona go ka 

inyakela boramelao ge a le 

mathateng. 

-Wa bofokodi 

Lebaka le le dirago gore go thwe 

Shadi o na le bofokodi ke go rata 

tshelete ga gagwe. Ka ntle le 

174 

mehla ba be ba di dira ka 

bokgwari, ke ka lebaka leo ba 

bego ba hloka rekoto 

maphodiseng. Go se be le 

bofokodi fao ga bona go godisa 

bosoro bja bona. 

* Molwantshi : Sebata 

Ke motho: 

- Wa maemo 

Lebaka Ia go ba le maemo ga 

Sebata ke gore o na le 

ditshelete tse dintsi, difatanaga, 

helikoptara, polase le dintlo tse 

mmalwa go balwa le 

Paradise ville. Maemo ao ga se 

maemo a nnete ka ge e le 

maemo a bohwirihwiri. Ke 

gore dithoto ka moka tseo a 

nago le tsona o di humana ka 

ditsela tsa go se loke ka fao 

maemo ao ga se a selo. Ga a 

dumise. 

- Ga a na bofokodi 

Go se be le bofokodi ga Sebata 

ke gore mediro ka moka yeo e 

amago bohwirihwiri bjoo bja 

go rata tshelete fao, Shadi o na le 

mona. Ga a nyake go abagana 

tseo a bego le tsona le batho ba 

bangwe ka fao a sa kwesisego. Ke 

ka lebaka leo a lwago le Vincent a 

sa nyakego go mo hlakanela le 

lekgarebe leo la motlelara. Go 

feta fao bofokodi bjo bongwe bja 

gagwe ke gona go ba le pelompe. 

0 tsenya Tumo mathateng gomme 

ga go seo a se dirago go mo ntsha 

moo mathateng. 

gagwe 0 e phetha ka go somisa 

boKid Coward. Ge bao ba eba 

mathateng yena o kgole le 

tseo. Gape, ga a re go lemoga 

gore boJ oe ba tswele 

kgolegong a phophoroga, ke 

gore ga a dire tseo di tla mo 

tsenyago mahlo a batho le 

maphodisa. 0 no dula a iketla 

tse o ka rego ga go direge 

selo. Seo se godisa bosoro bja 

gagwe gomme se tiisa tlhaloso 

ya leina leo la gagwe. 

Diphapano tseo tsa dimelo tsa baanegwa tSeo di utolotswego ka go latela 

lenaneo la tlhaloso ya mongwadi, polelo le ditiro tsa moanegwa, tseo 

baanegwa ba bangwe ba di bolelago ka moanegwa le tSeo di bolelwago ke 

leina leo la Tumo le la Sebata, di theilwe godimo ga lenaneotlhopha­

ngwalwa. Gomme lona lenaneotlhophangwalwa leo le tiisa moko wa ditaba 

woo o arogantshago dikanegelokopanatseka tseo ka mehuta ye mebedi yeo ya 

go lebana le sephiri: Ntlo ya monna yo mongwe, le go tshosa le go 

homotsa: Bomahlwabadibona. Ka gona dimelo tseo tsa baanegwa di 

the kg a moko woo wa ditaba wo di lebanego le wona. 

7 .5.2 Ditiragalo 

Lebopa ge a godisa maatlakgogedi a dikanegelokopanatseka tSeo o hlalosa 

ditiragalo ka go dirisa dithekniki tsa go fapana. 

- Ntlo ya monna yo mongwe 

* Poeletso ya tiragalo ya go bona. 

* Tshutiso ya ditiragalo go tioga 

mo mathomong a kanegelokopana­

tseka yeo go di isa kua mafelelong 

a yona. 

Dithekniki tseo di lebane le 

mohuta wo wa kanegelokopana­

tseka ka gore ka go boeletsa 

tiragalo yeo ya go bona mongwadi 

o gatelela maikutio a gagwe 

mabapi le moko wa ditaba: 

sephiri. Sona sephiri seo se 

lebane le mohuta woo wa 

kanegelokopanatseka wa : Leina 

Ia mogoboswa/mmolawa ke 

sephiri. Ge e le go sutisa ditaba 

moo mongwadi o go tsweletsa ka 

lebaka la gore a godise maatia­

kgogedi ka ge mmadi a nyaka go 

tseba gore gabotse mogoboswa ke 

mang, ka ge go tioga mo matho­

mong taba yeo e le sephiri. Ka 

gona dithekniki tseo di lebane le 

moko wa ditaba: sephiri, le 

mohuta wa kanegelokopanatseka: 

Leina Ia mogoboswa ke sephiri. 

Bomahlwabadibona 

* Go diegisa nako ka go 

hlalosa ditaba tsa bophelo bja 

go feta bja Joe le Ranti. 

* Poledisano ya boJ oe le 

Sebata kua Themba, 

Paradiseville le ka gare ga 

helikoptara. 

Dithekniki tseo di lebane le 

mohuta woo wa kanegelo­

kopanatseka wa: Nyakisiso ya 

go fihlela mo mmadi a 

homotsegago, ka lebaka la 

gore mo mohuteng wo wa 

kanegelokopanatseka, go tioga 

mo mathomong ga go sephiri. 

Mmadi o tseba tseo di 

diregilego, gomme seo a 

nyakago go se bona ke gore a 

naa badiri ba dilo tseo ba yo 

feletSa kae. Ka gona, 

sebakeng sa gore mongwadi a 

hlalosetse goba a fihlise mmadi 

mafelelong a ditaba ka pela, o 

diegisa nako ka go tsweletsa 

ditiragalo tsa bosoro: go 

tshosa, ka moo gare ga ditaba. 

Ditiragalo tSeo a ka di 

tsweletsa ka ditsela tse di 

fapanego go no swana ge a 

dirisitSe poledisano yeo e lego 

gare ga lehlakore la go se loke 

le go se loke go godisa bosoro 

bjoo bja Sebata gore mmadi a 

kwe a tshoga a tshogela boJoe 

le ge le bona e le ba basoro. 

Gomme ge mo mafelelong 

ditaba di rarollwa ka gore 

Sebata a swarwe mola boJoe 

ba sokologa, mmadi o a 

homotsega. Ka gona 

dithekniki tseo di lebane le 

moko wa ditaba: go tshosa le 

go homotsa le mohuta woo wa 

kanegelokopanatseka: 

NyakisiSo ya go fihlela mo 

mmadi a homotsegago. 

Phapano ya mafelelo ya dikanegelokopanatseka tseo ke go re thulano yeo e 

godisago maatlakgogedi a kalotaba ya tsona, ge e tswelela mo go Ntlo ya 

monna yo mongwe, e gare ga go loka le go se Ioke, mola gee tswelela mo 

go Bomahlwabadibona e le gare ga mahlakore a mabedi a go se loke. Seo 

se tiisa gore mo go kanegelokopanatseka yeo ya Ntlo ya monna yo mongwe, 

thulano yeo e lebane le moko wa ditaba : sephiri, ka ge lebakeng leo thulano 

yeo e sa kgodise mmadi, mola mo go Bomahlwabadibona, thulano yeo e 

lebane le bosoro bjoo e lego moko wa ditaba, lebaka e le go godisa 

maatlakgogedi a kanegelokopanatseka yeo. 

7.5.3 Nako 

Phapano yeo e lego gona gare ga dikanegelokopanatseka tSe pedi tseo ge go 

lekolwa nako ke fela gore kanegelokopanatseka yeo ya Bomahlwabadibona 

ga e na nako ya seka/ seswantsho ka ge e sa tsweletswe gabotse. 

7.5.4 Felo 

Phapano ya mathomo ya dikanegelokopanatseka tseo ke gore Ntlo ya monna 

yo mongwe ga e na mafelo a atmosfere. Seo se sa gatelela moko wa ditaba: 

sephiri se se lebanego le kanegelokopanatseka yeo. Phapano ya bobedi ke 

boahlamo bja mafelo. Mafelo ao a tswelelago mo go Ntlo ya monna yo 

mongwe a akaretsa a sebjalebjale lea ditoropong, ke gore Gauteng, Tshwane 

le Polokwane. Ka go dirisa mafelo ao a go arogana mongwadi o sa nyaka go 

gatelela sephiri. Ke gore ditaba tseo di diregago lefelong le lengwe di tla tsea 

sebaka go fihla go le lengwe. Ka ntle le moo, gantsi batho ba ba phelago 

mafelong ao ke bao ba se nago le taba le ditaba tsa motho yo mongwe kudu 

ka ge go di sala morago go sa busetse motho yo mongwe selo. Ka fao mafelo 

ao a tiisa sephiri seo se lebanego le Leina Ia mogoboswa ke sephiri. Ge e 

le mafelo ao a tSwelelago mo go Bomahlwabadibona, ona a hlakahlakane. 

Go na le a magaeng a sebjalebjale (bo gaSekgopo le gaSeleka), ditoropong 

(Nelspruit le Themba) le a dithokgwa (Kruger National Park) le dithabeng 

(Paradise ville). Go hlakahlakana fao ga mafelo ao go godisa ditaba tseo tsa 

mahlagahlaga ('adventure') tsa boJoe. Mola go tlogelana fao ga ona go godisa 

bosoro bja baanegwa ba kanegelokopanatseka yeo, ka gore ge ba dira ditiro 

tSeo tsa bosula ba putla ka ditoropong, magaeng le ka gare ga masoka. 

Gomme go godisa bosoro bja Sebata bjoo e lego moko wa ditaba, mongwadi 

o dirisitse leina gob a lefelo leo, Paradiseville. Parateisi yeo ke ya kgegeo ka 

ge e se yeo e bolelwago ke Bibele, eupsa e le heleng fao boSebata ba tlaisago 

le go sotla bana ba batho ba bangwe. Ke parateisi ya boiphoro. Ka gona ke 

seka sa sephiri le go tshosa. 

7.6 Tswetsopele 

Taba ye bohlokwa yeo dikanegelokopanatseka tse pedi tse di fapanago ka 

yona, gomme e sa arne fela kokwane ya tswetsopele e le tee, eupsa e ama le 

dikokwane tse dingwe, ke yeo e lebanego le ka fao mmadi a bona go ditiragalo 

tsa dikanegelokopanatseka tSe. Ge mmadi a bala Ntlo ya monna yo mongwe 

o bona ditiragalo tsa kanegelokopanatseka ye ka mahlo a molaodisi goba 

mongwadi. Ke gore, motho yo ditaba tseo di sego tsa mo diragalela eupsa 

a tsebago ka tsona gomme a di laodisa. Ka go le lengwe mmadi ge a bala 

Bomahlwabadibona o bona ditiragalo ka mahlo a balwantshwa (Joe le Ranti). 

BalwantShwa ba tseba ditaba tse. Di be di ba amile. Ka fao ba bolela nnete 

ya kgodu ye e tswago lerotseng. Mongwadi ge a ngwala kanegelokopanatseka 

ye o dirisitse thekniki ya tebelelo-ke. Mongwadi o somisa thekniki ye go 

godisa go tshosa le bosoro bjo bo tswelelago mo kanegelongkopanatseka ye. 

Serudu (1992:45) ge a hlalosa kgopolo yeo ya tebelelo-ke, o re: 

Tebelelong ye mongwadi o tsepelela fela seo se laodiswago ke 

moanegi wa pele. MotSweletsataba e ka ba mongwadi ka nosi 

goba a dirisa yo mongwe wa baanegwathwadi ba gagwe gore 

a tsweletse taba. 

Gomme Abrams ( 1981 : 144) ge a tlaleletSa le go oketsa tlhaloso yeo ya 

moanegi wa pele o re: 

This mode, insofar as it is consistently carried out, naturally 

limits the point of view to what the first -person narrator 

himself knows, experiences, infers, or can find out by talking 

to other characters. We distinguish between the narrative "I" 

who is a fortuitous witness of the matters he relates; or who is 

a minor or peripheral participant in the story; or who is himself 

the central character in the story. 

Taba ye ya tebelelo-ke e bohlokwa ka ge ditaba tse tsa kanegelokopanatseka 

ya Bomahlwabadibona tSa bosoro, di eba le go tShosa ge di bolelwa ke 

mong. E ka ba yo a di dirago gob a a di dirwago. Ge di ka laodiswa ke 

moanegi goba mongwadi, gona go tshosa moo go ka bago gona e tla no ba ga 

kgapeletso. Seo ke sona se dirago gore tebelelo ya dikanegelokopanatseka 

tseo e di wetse mehuteng ye mebedi ya go se swane go ya ka moko wa ditaba, 

e lego sephiri (Ntlo ya monna yo mongwe) le bosoro (Bomahlwabadibona). 

Ka ntle ga dithekniki tSeo mongwadi ge a ngwala dikanegelokopanatseka tseo 

o dirisitse dithekniki tSa go fapafapana go godisa maatlakgogedi le go nepisa 

moko wa ditaba. Gare ga tsona ke tse di latelago: 

Ntlo ya monna yo mongwe 

* Boipoeletso 

Lebaka ke gore ka boipoeletso 

ketelo mongwadi o gatelela 

maatlakgogedi le go sedimosa 

mmadi ka taba yeo ya ketelo ye 

e lebanego le moko wa ditaba: 

sephiri. 

Bomahlwabadibona 

* Leboo 

Mosomo wo mogolo wa leboo 

gona mo ke (a) go godisa 

go tshosa ka gobane ka go gatelela 

tshosetso ya go bethwa le ka lehu, 

ka leboo 1 le 2, go godiswa maatla­

kgogedi ao a lebanego le leboo 3 leo e 

lego sehloa; (b) go tsweletSa kgopolo ya 

go lekola pejana ka ge ditaba mmadi a di 

tseba efela a sa tsebe pheletso ya tsona; 

(c) go ruma ditaba tseo tsa ditiragalo ka 

makalo. Gomme tiriso ya leboo e lebane 

le moko wa ditaba bosoro. 

* Kgegeoteramatiki 

Thekniki ye e dirisitSwe gore 

mmadi a bone thulano ye 

baanegwa ba sa e bone go, ka tsela 

yeo go godiSwe maatlakgogedi. 

Thekniki ye mongwadi o e 

dirisitSe ge a hlalosa tsa polao ya 

Vincent. Gore e tie e tswelele 

gabotse mongwadi o e hlakahla­

kantse le tekolanthago go godisa 

maatlakgogedi ao. Gomme ka 

tsela yeo e tswelelago e tiisetsa 

moko wa ditaba: sephiri. 

* Kgegeo 

Thekniki ye mongwadi o e 

dirisa go tiisa tebanyo ya 

gagwe. Mo go kanegelo­

kopanatseka ye e dirisitswe ka 

mabaka a go fapana. 

(a) Ge a dirisa leina le 

Paradiseville, e be e le go 

gegea babadi ka go tseba gore 

parateisi yeo ga se ya nnete 

yeo e bolelwago ke Bibele 9 

eupsa heleng moo bana ba 

batho ba tlaiswago le go 

hloriswa ke Sebata. Gomme 

yona e godisa kotsi ye e 

lebanego le lefelo le. (b) Ge a 

dirisa poledisano o nepisa go 

godisa letshogo la mmadi ka 

go laetsa bosoro bja Sebata. 

(c) Ka go dirisa nako ya 

atmosfere (bose go) mo go 

leboo 3 o godisa letshogo la 

mmadi ge a gopola ka 

Paradiseville. Gomme tebanyo 

ya mongwadi, moko wa ditaba: 

bosoro bo tiiswa ka kgegeo 

yeo. 

* Tlogelo 

Thekniki ye e dirisitSwe ka 

lebaka la go nyaka go nepisa/ 

godisa bohlokwa bja moko wa 

ditaba: sephiri, se se lebanego 

le mohuta wo wa dikanegelo­

kopanatseka. 

* Nepiso 

Lebaka la tiriso ya thekniki ye 

ke go godisa maatlakgogedi ka 

go fapanya ditiragalo tSe pedi 

tsa go se swane e lego go laela 

(sepela) ga Vincent le go tsena 

ga Tumo. Tiragalo yeo e tlisa 

phisegelo ka gare ga mmadi 

gore a nyake go iponela ka a 

gagwe mahlo tSeo di yago go 

direga. Gomme ka tsela yeo go 

tiiswa moko wa ditaba: sephiri. 

* Nepiso 

Lebaka la tiriso ya thekniki ye 

ke go tswetSa pele go tshosa, 

ke go re, bosego bja Sebata. 

Go tshosa moo go tsweletswa 

ka go hlaloswa ka go siroga e 

lego go nepisa boKid Coward. 

Ka ditiro tsa boKid Coward tsa 

bosoro tseo di lebanego le 

leboo, mongwadi o nepisa 

bosoro bja Sebata. Gomme ke 

ka lebaka leo go bolelwago ka 

phetogonepiso. Lebaka la 

tiriso yeo ke go godisa go 

tshosa le bosoro tseo di 

lebanego le moko wa ditaba. 

* Tharano ya ditaba. 

Lebaka la tiriso ya thekniki ye ke 

go gatelela ditiragalo tSe di itsego. 

Go dira bjalo mongwadi aka 

dirisa tekolapejana. Ke gore, go 

sedimosa mmadi ka ditaba tse di 

sa tlago. Ka go dira bjalo mmadi 

o tseba mo a yago. Fela bothata 

ke gore ga a tsebe gore o yo fihla 

bjang moo tharollong ya ditaba 

tSeo. Ge a fihla tharollong o a 

makala. Mohlala ke dipolelo tseo 

tsa Shadi mo letlakaleng 38. 

Tsona di be di swanetse go be di 

phafositse Tumo le mmadi. Ka 

thoko ye nngwe mongwadi a ka 

dirisa tekolanthago go fapantSha 

ditaba. Ka go dira bjalo 

mongwadi o tla be a gatelela 

bohlokwa bja ditiragalo le go 

godisa maatlakgogedi ka gore o tla 

be a tswakatswakanya ditaba tsa 

diteng. 

Diphapano tSe tSa ka mo godimo di tsweletswa ke phapano ya moko wa ditaba 

wa dikanegelokopanatseka tseo; gomme di tiisetsa gore dikanegelokopanatseka 

tseo di wela mehuteng ye mebedi ya go fapana ya dikanegelotseka e lego: 

Leina Ia mogoboswa goba mmolawa ke sephiri (Ntlo ya monna yo 

mongwe) le Nyakisiso ya go fihlela mo mmadi a homotsegago 

(Bomahlwabadibona) 

7.7 Sehloa le tlemollahuto 

Ka ge sehloa le tlemollahuto ya dikanegelokopanatseka tse pedi tse e nyakile 

go swana, go yo hlokomedisiswa fela dintlhanyana tse pedi tse tharo tseo di 

bontshago di tlisa phapano ya go bonagala. 

Ntlo ya monna yo mongwe 

Sehloa sa nnete sa kanegelo­

kopanatseka ye se lebane le 

kutollo ya sephiri seo sa go 

lebana le moko wa ditaba: sephiri 

- leina Ia mogoboswa ke sephiri. 

Ge mmadi mo mafelelong a utolla 

gore mogoboswa ke Tumo, sephiri 

se a felela. Kgato yeo ke sehloa 

ebile ke tlemollahuto. Efela 

kanegelongkopanatseka ye go sa 

fela go na le lekgohlonyana go 

mmadi. 0 ka re se sengwe se sa 

hlaela. Lekgohlo leo le hlolwa ke 

ka fao mongwadi a feleletsago 

ditaba tsa molwantshi (Shadi) ka 

gona. Ka go di feleletsa a fegile 

mmadi lefateng o ka re o re go sa 

na le thulano kua pele. Gomme 

seo se tiisa moko wa ditaba: 

sephiri, e lego seo mohuta wo wa 

kanegelokopanatseka o lebanego 

naso. 

Bomahlwabadibona. 

Sehloa sa nnete le tlemollahuto 

di tswelela ge Sebata a nyakwa 

ke maphodisa ka lebaka la go 

gweba ka manaka a 

ditshukudu. Ka go mo nyaka 

moo re tseba gore o ile go 

swarwa. Ge a swerwe o ile go 

otlwa gomme ka go dira bjalo 

o tla be a lefa melato ya 

bosoro bja gagwe. Ka go 

swarwa moo o ya fase mala 

maemong a gagwe ka ge e be e 

se a nnete. Gomme ge mmadi 

a lemoga gore boJ oe ba 

sokologile ebile ba phologile 

bosoro bjoo bja Sebata, o 

itswalanya le baisana bao 

gomme o a homotsega. Ka fao 

le gona fa go sa tiisetswa moko 

wa ditaba: bosoro, go tshosa 

le go homotsa. 

7.8 

7.9 

Bohlokwa bj a papetso ye 

Tse bohlokwa tSe di lemogilwego ka papetso ye ke gore sa pele, go lemogilwe 

ka fao moko wa ditaba o nago le khuetSo godimo ga thaetlele ya sengwalo ka 

gona. Sa bobedi, ke ka papetso ye ge re kgonne go bona gore 

dikanegelokopanatseka tSeo ke tsa mehuta ye mebedi e lego wa tsa : Leina Ia 

mogoboswa goba mmolawa ke sephiri (Ntlo ya monna yo mongwe) le tsa 

Nyakisiso ya go fihlela mo mmadi a homotsegago (Bomahlwabadibona). 

Sa mafelelo ke gore papetso ye e kgonne go re utollela gore, le ge sehloa le 

tlemollahuto di ka no be di swaragane gob a go na le sehloa sa boiphoro, ge 

mmadi a bala ka tsinkelo le kwesiso, o tla bona gore aowa! go na le sehloa 

le tlemollahuto tSa nnete tSeo di tSweletSwago ke tharollo ya mafelelofelelo ya 

mathata gare ga molwantshwa le molwantshi. 

Kakaretso 

Go gateletswe phapano ya moko wa ditaba wa dikanegelokopanatseka tse pedi 

tseo: Ntlo ya monna yo mongwe le Bomahlwabadibona. Phapano yeo e 

laeditse gore dikanegelokopanatseka tseo ke tsa mehuta ye mebedi ya go se 

swane ya dikanegelokopanatseka. Phapano ye e tliswago ke tlhaloso ya 

dithaetlele le yona e gateletswe. Go bontshitSwe le gore ge thaetlele yeo ya 

Ntlo ya monna yo mongwe e ka diriswa e feleletse, gona go tla ba le phetogo 

malebana le ditaba tSa diteng tsa kanegelokopanatseka yeo. Go laeditswe ka 

fao phapano ya lenaneotlhophangwalwa la dikanegelokopanatseka tseo le 

laolago tlhaloso ya dimelo tsa baanegwa ka gona. Go bontshitswe ka fao 

moko wa ditaba o laolago tiriso ya dithekniki go godisa maatlakgogedi, le go 

huetsa kgetho ya tikologo (nako le felo) go tlisa phapano. Mo go tswetsopele 

go gateletswe tiriso ya dithekniki tse di fapanego go tsweletsa phapano yeo e 

tliswago ke phapano ya moko wa ditaba wa dikanegelokopanatseka tseo. Go 

gateletswe gape le khuetso yeo moko wa ditaba o nago le yona godimo ga 

sehloa le tlemollahuto go tsweletsa phapano ya dikanegelokopanatseka tseo tSa 

mehuta ye mebedi. Go rumilwe ka go gatelela bohlokwa bja papetso ye, gore 

ke ka yona go lemogwago ge dikanegelokopanatseka tse e le tsa mehuta ye 

mebedi e lego, Leina Ia mogoboswa goba mmolawa ke sephiri (Ntlo ya 

monna yo mongwe) le Nyakisiso ya go fihlela mo mmadi a homotsegago 

(Bomahlwabadibona). 

